
38 § § Såbbar lääǥǥlažvuõtt da mieʹrreemvääldlažvuõtt 

Sääʹmǩiõl luʹvddkåʹdd 38 § 4.11.2025 

Äʹšščiõʹlǧǧõs 148 § Tåimmorgaan tuʹmmjemnääʹl 
Tåimmorgaan vuäitt ǩiõttʼtõõllâd ääʹšš jiõččveärlaž såbbrestes, koʹst 
sååbbarneeʹǩǩ lie pääiʹǩ âʹlnn sååbbarpääiʹǩest. Jiõččveärlaž såbbrest vueiʹtet 
ââʹnned liâđǥlaž ääʹššvaaldšem- leʹbe jiõnstummušriâžldõõǥǥ.  
Vaajtõsmääinlânji såbbar vueiʹtet ââʹnned liâđǥlaž tåimmampirrõõzzâst, 
koozz vuässõõđât liâđǥlaž õhttvuõđ mieʹldd (neʹttsååbbar). Tåimmorgaan 
vuäitt tuʹmmjed aaʹššid še kattum liâđǥlaž tuʹmmjem-mõõntõõllmõõžžâst 
ouddâl såbbar (liâđǥlaž tuʹmmjem-mõõntõõllmõš). Vuʹvddhalltõs leʹbe tõn 
nõõmtem veeʹrjtuõʹllʼjeei vaʹsttad, što teeknlaž aparaatt, riâžldõõǥǥ da 
teâttjååttlõkõhttvuõđ, koid taarbšet liâđǥlaž såbbrid da liâđǥlaž tuʹmmjem-
mõõntõõllmõʹšše lie ääiʹjmeâldla da teâttstaani laaʹjji õõlǥtem naaʹlin.  

 
149 § Liâđǥlaž sååbbar 
Tåimmorgaan vuäitt ââʹnned såbbar liâđǥlânji. Kattum liâđǥlaž såbbra vuäitt 
vuässõõttâd tåʹlǩ nåkam sââʹjest, koʹst peeitast õnnum teâđ da såbbar 
saǥstõõllmõõžž jie leäkku åålǥbeällsaž oummu kuullâmnalla ni 
vueiʹnnemnalla.   

 
151 § Sååbbaräiʹǧǧ da -päiʹǩǩ 
Tåimmorgaan tuʹmmai såbbrees ääiʹj da pääiʹǩ. Såbbar ââʹnet še, jõs 
saaǥǥjååʹđteei ǩeäčč, što sååbbar lij taarblaž leʹbe jeäʹnbõs tåimmorgaan 
vuäzzlain tuejjad saaǥǥjååʹđteeja eʹtǩǩõõzz såbbar âânnmõõžžâst sij iʹlmmtem 
ääʹšš ǩiõttʼtõõllâm diõtt. Täʹl saaǥǥjååʹđteei mieʹrrad sååbbarääiʹj. 
Saaǥǥjååʹđteei vuäitt vuâđđtõllum määin diõtt jårrâʹstted såbbar.  

 
152 § Såbbrakåččmõš 
Saaǥǥjååʹđteei kåčč såbbra leʹbe jõs son lij cõggnam, väärrsaaǥǥjååʹđteei kåčč. 
Sååbbarkååččast âlgg iʹlmmted såbbar ääiʹj da pääiʹǩ di aaʹššid, koid 
ǩiõttʼtõõlât. Sååbbarkååččast âlgg peäggted, mõõn tåimmorgaan 
tuʹmmjemnääʹl jääʹǩǩtet koon-ne ääʹššest tuʹmmjeen. Jõs ääʹšš ǩiõttʼtõõlât 
liâđǥlaž tuʹmmjem-mõõntõõllmõõžžâst, âlgg kååččast õlmmeed, mõõn 
äiʹǧǧmeäʹr rääʹjest ääʹšš âlgg ǩiõttʼtõõllâd liâđǥlânji. Äʹššlistt, kååʹtt âânn seʹst 
čiõʹlǧǧõõzz ǩiõttʼtõõllâm vueʹlnn åårrai aaʹššin da eʹtǩǩõõzzid tåimmorgaan 
tuʹmmstõkkân, vuõltteet sååbbarkååčč õhttvuõđâst. Jeäʹrab määin diõtt 
äʹššliist leʹbe oʹdinakai ääʹšš čiõʹlǧǧõõzz da tuʹmmstõkeʹtǩǩõõzz vueiʹtet 
vuõltteed mâʹŋŋlest. Äʹššliist meâlddõõzzid da palddmateriaal vuõltteet 
äʹššliist mieʹldd tuʹmmjem mieʹldd, ärvvtõõleeʹl 

tåimmorgaan vuäzzlai teâđvuäǯǯamtaarbid. Jõs äʹššliistâst, meâlddõõzzin leʹbe 
palddmateriaalin lie peeitast õnnum teâđ, äʹššǩerjja piijât meärkkõõzz peeitast 
âânnmõõžžâst.  
Sååbbarkååčč vuõltteet vuäzzlaid da jeärrsid, koin lij vuõiggâdvuõtt leʹbe 
õõlǥtemvuõtt åårrad pääiʹǩ âʹlnn, tõn nalla ko tåimmorgaan lij tuʹmmjam. 
Sääʹmǩiõl luʹvddkååʹdd sååbbarkååččaid da äʹššliistid vuõltteet lääddas da 
sääʹmǩiõlivuiʹm.  

 
153 § Liâđǥlaž sååbbarkåčč 
Sååbbarkååčč, äʹššliist, meâlddõõzzid da palddmateriaal vueiʹtet vuõltteed 
liâđǥlânji. Täʹl vuʹvddhalltõs leʹbe tõn nõõmtem veeʹrjtuõʹllʼjeei vaʹsttad tõʹst, 
što teeknlaž aparaatt, riâžldõõǥǥ da teâttjååttlõkõhttvuõđ, koid tääzz 
taarbšet, lie ââʹnnemnalla.  

 
Lääʹǩǩ pueʹrrvââjjamvuuʹdest 108 § 2-3 momeeʹnt:  Jeeʹres tåimmorgaan ko 
vuʹvddvälddõs lij mieʹrreemvääldlaž, ko pâʹjjel pieʹll vuäzzlain lij pääiʹǩ âʹlnn. 
Pääiʹǩ âʹlnn åårrjen ǩiõččât še tõid tåimmorgaan vuäzzlaid, kook vuässâʹtte 
såbbra liâđǥlânji.  

Tuʹmmstõkeʹtǩǩõs Oouʹdeemšurr, sääʹmǩiõllsaž da kulttuurmeâldlaž kääzzkõõzz 
 

Sääʹmǩiõl luʹvddkåʹdd tuâtt såbbar lääǥǥlažvuõđ da mieʹrreemvääldlažvuõđ.  

Päätös Saaǥǥjååʹđteei ääʹvii såbbar č. 9.05 da tuõđi såbbar lääǥǥliʹžžen da 
mieʹrreemvääldliʹžžen. 

39 §  Påʹrddǩeʹrjjtäʹrǩsteei vaʹlljummuš   

Sääʹmǩiõl luʹvddkåʹdd 39 § 4.11.2025 

Äʹšščiõʹlǧǧõs Lappi pueʹrrvââjjamvuuʹd vaaldšemvuâkkõõzz 174 § mieʹldd påʹrddǩeeʹrj 
tuõʹllʼjummšest da siiskõõzzâst vaʹsttad tåimmorgaan saaǥǥjååʹđteei. Jos 
saaǥǥjååʹđteei da påʹrddǩeʹrjjtuõʹllʼjeei vuäiʹnne jeeʹresnalla såbbar 
jååttmõõžž, påʹrddǩeeʹrj raajât saaǥǥjååʹđteei vuäinalm mieʹldd.  Påʹrddǩeeʹrj 
vuâllaǩeeʹrjat saaǥǥjååʹđteei da raʹvvai påʹrddǩeʹrjjtuõʹllʼjeei. Påʹrddǩeeʹrj 
täʹrǩstet tåimmorgaan tuʹmmjem naaʹlin.  Påʹrddǩeeʹrj vueiʹtet vuâllaǩeeʹrjted 
da täʹrǩsted liâđǥlânji. 

 
Sää′mǩiõl luʹvddkååʹdd såbbra vaʹlljeet õõut påʹrddǩeʹrjjtääʹrǩsteei da 
påʹrddǩeʹrjjtääʹrǩstemvuârr vaajtââvv alfabeʹtträäidast. 

Tuʹmmstõkeʹtǩǩõs Oouʹdeemšurr, sääʹmǩiõllsaž da kulttuurmeâldlaž kääzzkõõzz 
 

Sää′mǩiõl luʹvddkåʹdd vaʹlljad påʹrddǩeʹrjjtääʹrǩsteei. 

Tuʹmmstõk Påʹrddǩeʹrjjtääʹrǩsteeʹjen vaʹlljeeš Mauri Laiti. 

40 § Tuâjj-jäʹrjstõõzz priimmʼmõš 

Sääʹmǩiõl luʹvddkåʹdd 40 § 4.11.2025 

Äʹšščiõʹlǧǧõs Aaʹššid ǩiõttʼtõõlât äʹššliist meâldlaž jäʹrjstõõzzâst, jõs tåimmorgaan ij 
nuuʹbbnalla tuʹmme. 

Tuʹmmstõkeʹtǩǩõs Oouʹdeemšurr, sääʹmǩiõllsaž da kulttuurmeâldlaž kääzzkõõzz 
 

Sääʹmǩiõl luʹvddkåʹdd preemm äʹššliist meâldlaž tuâjj-jäʹrjstõõzz. 

Tuʹmmstõk Priʹmmeš. 

LAPHA/15811/06.08.00/2025 

41 § Tâʹvvsääʹmǩiõllsaž tiõrvâsvuõđhoiʹddjeei kääzzkõõzzi vuäǯǯmõš 

Sääʹmǩiõl luʹvddkåʹdd 41 § 4.11.2025 

Valmštõõlli Tuuli Miettunen, oouʹdeemšurr, sääʹmǩiõllsaž da kulttuurmeâldlaž 
kääzzkõõzz 
Mirja Laiti, kääzzkõs-šurr, sääʹmǩiõllsaž da kulttuurmeâldlaž kääzzkõõzz 
Johanna Tervala, jååʹđteei hoiʹddjeei, tâʹvv kääzzkõsvuʹvdd 

Äʹšščiõʹlǧǧõs Tâʹvvsääʹmǩiõllsaž tiõrvâsvuõđhoiʹddjeei kääzzkõõzzi vuäǯǯmõš lij čâhčča 
2025 huânnʼnam tuâjjlažkåʹddvueʹjjest šõddâm muttsi diõtt. Tät lij 
vaikktam kääzzkõõzzid Uccjooǥǥâst, Aanrest da Vuâččast. 
Tâʹvvsääʹmǩiõllsaž tiõrvâsvuõđhoiʹddjeei kääzzkõõzz lie õinn vuäǯǯamnalla 
Jeänõõǥǥâst. Vaikktõõzzi veeidasvuõtt puätt sääʹmǩiõllsaž kääzzkõõzzid 
tyypplaž vueʹjjest, koʹst õhtt ǩiõllsiltteei tuâjjlaž lij reâuggam määŋg kååʹdd 
vuuʹdest. Pueʹrrvââjjamvoudda lie puättam jiânnai äʹššneǩmaacctõõzz 
tâʹvvsääʹmǩiõllsaž tiõrvâsvuõđhoiʹddjeei kääzzkõõzzi vuäǯǯmõõžž 
huânnʼnummšest. 

 
pueʹrrvââjjamvuʹvdd lij põrggâm aktiivlânji rekrytâʹstted ođđ tâʹvvsääʹmǩiõllsaž 
tiõrvâsvuõđhoiʹddjeei. Tâʹvvsääʹmǩiõllsaž tiõrvâsvuõđhoiʹddjeei mieʹrräiggsaž 
tuâjj 100% tuâjjääiʹjin lij leämmaž äävai õõlmlaž ooccmõõžžâst Kuntarekryst 
ääiʹjest 3.-30.6.2025. Ooccâmääiʹj seʹst ij puättam ni õõut ooccmõõžž leʹbe 
õhttvuõđvälddmõõžž. Tiõrvâsvuõđhoiʹddjeei sâjjsažvuõʹtte leäʹt ooccâm 
vuõššân ääiʹjest 7.-31.7.2025 da tõn mâŋŋa 28.8.2025 ääʹljeeʹl eeʹjj loopp räjja 
2025 tuâjjla 50% tuâjjääiʹjest. Tuâjast sääʹmǩiõl silttõõzz ǩiiččât ooccja 
ouddõssân. Pääiklânji, vooudlânji da riikki raajid râstldeeʹl leäʹt kaartʼtam 
teâđast åårrai sääʹmǩiõl siltteei ämmmatniiʹǩǩid, ǩeäid leäʹt leämmaž 
vuõiʹǧǧest õhttvuõđâst. 

 
Aktiivlaž rekrytâsttmõõžžâst huõlǩâni toimmu jeäʹt leäkku kaunnâm 
ǩiõllsiltteei tuâjjla. Tâʹvvsääʹmǩiõllsaž tiõrvâsvuõđhoiʹddjeei kääzzkõõzzid 
vueiʹtet Uccjooǥǥâst, Aanrest da Vuâččast taʹrjjeed tän pooddâst tåʹlǩ 
sääʹmǩiõll-lääʹjj 19§ meâldla tuʹlǩǩummuž veäkka. Tuʹlǩǩummuš lij äʹššnekka 
määusteʹm. Lappi pueʹrrvââjjamvuʹvdd reäšš tâʹvvsääʹmǩiõl tuʹlǩǩummuž 
vuõss-sââʹjest jiiʹjjes toiʹmmjummšan, kuäʹss tulkk lij äʹššnekka pâi seämma. 
Jõs tulkk lij äʹššneeʹǩǩ puõtt cõggneei ouddmiârkkân ruåttvuõđ diõtt, vueiʹtet 
tuʹlǩǩummuž haʹŋǩǩeed vuäsʹttemkääzzkõsân. Päärnai kääzzkõõzzin 
tuʹlǩǩummuž põõrǥât pâi riâššâd pääiʹǩ âʹlnn. 

Tuʹmmstõkeʹtǩǩõs Oouʹdeemšurr, sääʹmǩiõllsaž da kulttuurmeâldlaž kääzzkõõzz 
 

Sää′mǩiõl luʹvddkåʹdd saǥstââll tâʹvvsääʹmǩiõllsaž tiõrvâsvuõđhoiʹddjeei 
kääzzkõõzzi vuäǯǯmõõžžâst. 

Ǩiõttʼtõõllmõš Sää′mǩiõl luʹvddkåʹdd saǥstõõli tâʹvvsääʹmǩiõllsaž tiõrvâsvuõđhoiʹddjeei 
kääzzkõõzzi vuäǯǯmõõžžâst. Sää′mǩiõl luʹvddkåʹdd tuõđi, što ânnʼjõž vueʹǩǩ lij 
gåårõʹtti, leâša lääʹjjmeâldlaž, ko kääzzkõs lij vuäǯǯamnalla Hetta-siidâst leʹbe 
tuʹlǩǩummuž pääiʹǩ. Sää′mǩiõl luʹvddkåʹdd saǥstõõli aanar- da 
nuõrttsääʹmǩiõllsaž kääzzkõõzzi vuäǯǯmõõžžâst še. 

Tuʹmmstõk Sää′mǩiõl luʹvddkåʹdd saǥstõõli tâʹvvsääʹmǩiõllsaž tiõrvâsvuõđhoiʹddjeei 
kääzzkõõzzi vuäǯǯmõõžžâst. 

 
Pigga Keskitalo puõđi såbbra tän ääʹšš ǩiõttʼtõõllmõõžž ääiʹj č. 9.35. 
Sammol Lukkari puõđi såbbra č. 9.36 da vueiʹni, što lij cõggneei pueʹtti 
paragraaffâst 42 da uuidi såbbrest č. 9.39. 
Väärrvuäzzlaž Väinö Guttorm puõđi såbbra č. 9.39. 
Anne-Maria Näkkäläjärvi ǩiõčči, što lij cõggnam pueʹtti paragraaffâst 42 da 
uuidi såbbrest č. 9.39. 
Johanna Tervala uuidi tän paragraaff ǩiõttʼtõõllmõõžž mâŋŋa č. 9.37. 

Lââʹssteâđ  Tuuli Miettunen 
oouʹdeemšurr, sääʹmǩiõllsaž da kulttuurmeâldlaž kääzzkõõzz 
tuuli.miettunen@lapha.fi 
teʹl.  040 484 2676 

mailto:tuuli.miettunen@lapha.fi

LAPHA/15707/00.01.01/2025 

42 § Sääʹmǩiõl luʹvddkååʹdd ouddvaikktõõzzi ärvvtõõllmõš käzzkõs-sääiʹm 
muttsi vaikktõõzzin sääʹmǩiõllsaž kääzzkõõzzid 

Sääʹmǩiõl luʹvddkåʹdd 42 § 4.11.2025 

Valmštõõlli Tuuli Miettunen, oouʹdeemšurr, sääʹmǩiõllsaž da kulttuurmeâldlaž 
kääzzkõõzz 

Äʹšščiõʹlǧǧõs Tuâǥǥaž 
 

Lappi pueʹrrvââjjamvuuʹd vuʹvddhalltõs tuʹmmji 29.9.2025 § 395 priimmâd 
täällarvvlõsraam täällarvvlõʹsse 2026. Täällarvvlõsraamm ouddlâstt 40 M€ 
šiõttlâttmõõžž, ko veʹrddad kuulltässa, koʹst eeʹjj 2025 tiillǩiõrǥtõsoudldõʹsse 
lââʹzztet ärvvtõllum kuulltääʹzz pâjjnummuž da teäggtõs vuâđđââvv 
riikkvääraiministeria aʹrvvõʹsse eeʹjj 2026 teäggtõõzzâst. 

 
Riikkvääraiministeria tuʹmmji 17.6.2025 altteed pueʹrrvââjjamvuuʹdest 
uʹvddum lääʹjj 122 §:st šiõttuum ärvvtõõllâm-mõõntõõllmõõžž Lappi 
pueʹrrvââjjamvuuʹdest. Täällarvvlõsraamm vuâđđââvv ärvvtõõllâmjoouk 
såbbar 17.9.2025 meärkkõʹsse, koon mieʹldd “ärvvtõõllâmjoukk vuäinn, što lij 
vieʹltʼtem ooccâd da meäʹrted täällarvvlõõzz da teäʹǧǧtäällplaan 
lââʹssvalmštõõllmõõžžâst tååimaid pueʹrrvââjjamvuuʹd tååimai oođummuž da 
šiõttlâsttmõõžž vääras nuʹtt, što juʹn eeʹjj 2025 tällõõzzlaž puäđõõzz vueiʹtet 
pueʹreed mââimõs tiillǩiõrǥtõsoudldõʹsse veʹrddeeʹl da eeʹjj 2026 õõstât vueʹjj, 
koʹst pueʹrrvââjjamvoudda ij norru ođđ vuâllapääccõõzz. Seämma ääiʹj âlgg 
valmštõõllâd, õhttsažtuâjast ärvvtõõllâmjooukin, toiʹmmjemnaaʹli 
oođeemtååimaid, koin õõstât õinn miârkteei kuullšeästaid iiʹjjin 2027 da 
2028.” 

 
Pueʹrrvââjjamvuuʹd tällõõzz tääʹssteädd õsttmõõžž vääras lij vieʹltʼtem tuejjeed 
muttsid pueʹrrvââjjamvuuʹd sosiaal- da tiõrvâsvuõttkääzzkõõzzi kääzzkõs-
säimma. 

 
Lappi pueʹrrvââjjamvuuʹd vuʹvddhalltõs lij 21.10.2025 438§ tuʹmmjam 
priimmâd versio sosiaal- da tiõrvâsvuõttkääzzkõõzzi kääzzkõs-sääiʹm muttsid 
kuõskki plaanâst (meâlddõssân) tän pooddâst vuâđđan ciâlkâlmid da 
ǩiõttʼtõõllmõõžž vuâlla õhttsažtåimm-mõõntõõllmõõžžâst da vaʹrrjed 
õhttsažtuâjjkueiʹmid da čõõnâsjooukid di pueʹrrvââjjamvuuʹd tåimmorgaanid 
vuäittmõõžž uʹvdded 21.11.2025 mõõneeʹst ciâlkâlm kääzzkõs-sääiʹm muttsi 
valmštõõllmõõžž vääras. 

 
Pueʹrrvââjjamvuʹvddlääʹjj 33§ mieʹldd sääʹmǩiõl luʹvddkååʹdd tuâjj lij 

1) čiõlǥeed, ärvvtõõllâd da ceäʹlǩǩed tõʹst, måʹhtt vuʹvddvälddõõzz 
tuʹmmstõõǥǥ vaikkte ǩiõlʼlaž vuõiggâdvuõđi vueʹǩǩen åårrai teâuddjummša; 

 
2) čiõlǥeed, ärvvtõõllâd da meäʹrted tõi kääzzkõõzzi taarb, koid 
pueʹrrvââjjamvuuʹdest taʹrjjeet minoriteʹttǩiõʹlle di čuâvvad täi kääzzkõõzzi 
vuäǯǯmõõžž da kvaliteeʹtt; 

 
3) čiõlǥtõõzzi, ärvvtõõllmõõžž da seuʹrrjummuž vuâđald tuejjeed 
vuʹvddhalltõʹsse eʹtǩǩõõzzid tååimin, koin vueiʹtet viikkâd ooudâs 
ǩiõllminoriteeʹtt kääzzkõõzzid da kääzzkõskuällsid, meäʹrted 
tuâjjlažkååʹdd ǩiõllsilttõsõõlǥtummžid da oouʹdeed sij ǩiõllsilttõõzz.  

 
Sääʹmǩiõl luʹvddkåʹdd tuejjad såbbrestes 4.11.2025 ouddvaikktõõzzi 
ärvvtõõllmõõžž kääzzkõs-sääiʹm muttsid kuõskki plaanâst sääʹmǩiõllsaž 
kääzzkõõzzid kuõskki vueʹzzin (meâlddõssân). 

 
Lappi pueʹrrvââjjamvuʹvdd lij tobddâm ääʹššest taarb sääʹmteʹǧǧlääʹjj 9§ 
meâldlaž saǥstõõllmõʹšše da vuõlttääm Sääʹmtegga saǥstõõllâmkååčč 
22.10.2025. sääʹmǩiõl luʹvddkååʹdd tuejjääm ouddvaikktõõzzi ärvvtõõllmõš 
puätt leeʹd tuâǥǥažmateriaalân sääʹmteʹǧǧlääʹjj 9§ meâldlaž 
saǥstõõllmõõžžâst. 

Meâlddõõzz Kääzzkõs-säiʹmmlinnjõõzz da muttâz 2026 (vuʹvddhalltõs 21.10.2025) 
Sääʹmǩiõl luʹvddkååʹdd ouddvaikktõõzzi ärvvtõõllmõš käzzkõs-sääiʹm 
muttsi vaikktõõzzin sääʹmǩiõllsaž kääzzkõõzzid 

Tuʹmmstõkeʹtǩǩõs Oouʹdeemšurr, sääʹmǩiõllsaž da kulttuurmeâldlaž kääzzkõõzz 
 

Sääʹmǩiõl luʹvddkåʹdd preemm meâlddõsân åårrai ouddvaikktõõzzi 
ärvvtõõllmõõžž käzzkõs-sääiʹm muttsi vaikktõõzzin sääʹmǩiõllsaž kääzzkõõzzid. 

Ǩiõttʼtõõllmõš Pigga Keskitalo da Iiris Kangas eʹtǩǩee, što ouddvaikktõõzzi ärvvtõõllmõʹšše 
lââʹzztet ciâlkki “Sää′mǩiõl luʹvddkåʹdd eʹtǩǩad huõles vueiʹtlvaž muttsi 
vaikktõõzzâst sääʹmvuuʹd ââʹnnemviõʹhsse, jieʹllemviõʹǩǩe da jeäʹrben 
aalmilaž staanvuõđ tobddmõõžž da auʹǯǯai vuʹvddhalltõõzz praaʹvjed 
kääzzkõs-säiʹmm-muttsi veiddsab vuʹvddpoliittlaž vaikktõõzzid. 
Sääʹmvoudda tillʼlõõvvi vuʹvddpoliittlaž vaikktõõzz tillʼlâʹvve jeäʹrben 
sääʹmǩiõllsaž õutstõõzzid.” Luʹvddkåʹdd priimi lââzztõõzz õõutmiõʹlle. 

 
Anni Ahlakorpi eʹtǩǩii, što lââʹzztet Âʹvvel kååccmõõžž kuõskki tåimmeʹtǩǩõʹsse 
vuâđđtiõrvâsvuõđhuâl kååʹccemõhttsažtuâj čiõlǥtõõzz Taarr 

raajjkååʹddivuiʹm. Luʹvddkåʹdd priimi lââzztõõzz õõutmiõʹlle. 
 

Pigga Keskitalo da Anni Ahlakorpi eʹtǩǩee, što lââʹzztet toiʹmmjummuž 
jõskkmõõžž da juâkksi loopptummuž kuõskki tåimmeʹtǩǩõõzzid peäggtõõzz 
tõʹst, što luʹvddkåʹdd vuäinn, što muttâz vuâstai tuejjeʹče veäʹr vuâđđlääʹjj 
paragraaffi 7§, 17§ da 19§ vuâstta. Luʹvddkåʹdd priimi lââzztõõzz õõutmiõʹlle. 

 
Pigga Keskitalo eʹtǩǩii, što lââʹzztet Karesuvanto, Âʹvvel kååccmõõžž da 
Muonio puõccisââʹj tåimmeʹtǩǩõõzzid peäggtõõzz, što sääʹmǩiõl luʹvddkåʹdd ij 
vueiʹn, što muttâz mieʹldd kokkneei kõskk kääzzkõõzzid leʹčči mååžna. 
Luʹvddkåʹdd priimi lââzztõõzz õõutmiõʹlle. 

 
Aslak Pieski da Pigga Keskitalo eʹtǩǩee, što lââʹzztet peäggtõõzz tõʹst, što 
sää′mǩiõl luʹvddkåʹdd piâkkââtt ruåđi vueʹjjest, ko mäʹtǩǩ õõldâsoummui luzz 
kokkan da lâssnam turiism diõtt ruåđâst vuäitt leeʹd vaiggâd vuäǯǯad päiʹǩǩ-
kååʹddest instempääiʹǩ. Sääʹmǩiõl luʹvddkåʹdd auʹǯǯai pueʹrrvââjjamvuuʹd 
praaʹvjed ruåđi ǩiõččlâsttmõõžžid vueiʹtlvaž muttsin. Luʹvddkåʹdd priimi 
lââzztõõzz õõutmiõʹlle. 

 
Ara Aikio eʹtǩǩii, što lââʹzztet peäggtõõzz tõʹst, što sääʹmǩiõl luʹvddkååʹdd 
miõlâst lij vääžnai, što vueiʹtlvaž muttsid kuõskki saaǥǥtummuš lij čiõlǥâs, 
fiʹttjemnalla da vuällamlaaǥǥan sääʹmǩiõlid da lääddas. Luʹvddkåʹdd priimi 
lââzztõõzz õõutmiõʹlle. 

 
Mirja Laiti eʹtǩǩii, što teevat kõõsk kuõskki ǩeeʹrjtemvââʹjj (450 km>500 km). 
Teevvmõõžž priʹmmeš õõutmiõʹlle. 

Tuʹmmstõk Muttum eʹtǩǩõõzz priʹmmeš. 
 

Såbbrest õʹnneš kõõut mâŋŋa tän paragraaff ǩiõttʼtõõllmõõžž č. 11.26-11.30.  
Aslak Pieski puõđi såbbra tän paragraaff ǩiõttʼtõõllmõõžž pââʹjest č. 9.52. 
Väinö Guttorm uuidi såbbrest tän paragraaff ǩiõttʼtõõllmõõžž mâŋŋa č. 11.28. 
Sammol Lukkari puõđi såbbra mâŋŋa tän paragraaff ǩiõttʼtõõllmõõžž č. 11.30. 

Lââʹssteâđ  Tuuli Miettunen 
oouʹdeemšurr, sääʹmǩiõllsaž da kulttuurmeâldlaž kääzzkõõzz 
tuuli.miettunen@lapha.fi 
teʹl.  040 484 2676 

mailto:tuuli.miettunen@lapha.fi

LAPHA/14994/00.04.00/2025 

43 § Teâttan: Lappi pueʹrrvââjjamvuuʹd lââʹssteâttraukkmõš 
täällarvvlõseʹtǩǩõõzzâst sääʹmǩiõllsaž sosiaal- da 
tiõrvâsvuõttkääzzkõõzzi staaneem diõtt jurddum riikkveäʹǩǩvuõđ 
ââʹnnemtäävtõʹsse tillʼlõvvum muttsin 

Sääʹmǩiõl luʹvddkåʹdd 43 § 4.11.2025 

Valmštõõlli Tuuli Miettunen, oouʹdeemšurr, sääʹmǩiõllsaž da kulttuurmeâldlaž 
kääzzkõõzz 

Äʹšščiõʹlǧǧõs Lappi pueʹrrvââjjamvuuʹd tiõttu lij puättam, što halltõõzz eeʹttiǩ-kådda 
ouddâm täällarvvlõseʹtǩǩõõzzâst ekka 2026 leäʹt eʹtǩǩääm muttsid 
sääʹmǩiõllsaž sosiaal- da tiõrvâsvuõttkääzzkõõzzi staaneem diõtt jurddum 
riikkveäʹǩǩvuõđ ââʹnnemtäävtõʹsse (momeʹntt 33.60.36). Lappi 
pueʹrrvââjjamvuʹvdd lij ärvvtõõllâm-mõõntõõllmõõžžâst da valmštââll 
täällarvvlõõzzes ekka 2026. Šeäštt-teäddõõzzi da ärvvtõõllâm-
mõõntõõllmõõžž diõtt Lappi pueʹrrvââjjamvuʹvdd taarbaš nuʹtt sõrgg ko lij 
vueiʹtlvaž riikkvääraiministeriast da sosiaal- da tiõrvâsvuõttministeriast 
lââʹssteâđ tõʹst, måkam muttâz sääʹmǩiõllsaž sosiaal- da 
tiõrvâsvuõttkääzzkõõzzi staaneem vääras jurddum riikkveäʹǩǩvuõđ 
ââʹnnemtäävtõʹsse tillʼlââvv da mäʹhtt tõk vaikkte riikkveäʹǩǩvuõđ 
määŋgpuärddsallaš ooccâmproseʹsse. Pueʹrrvââjjamvuʹvdd âlgg vueiʹtted 
valmštõõttâd muttsid kuhttui tällõsarvvlõsvalmštõõllmõõžž da 
sääʹmǩiõllsaž kääzzkõõzzi vuäǯǯmõõžž staanummuž vueiʹnnemkuulmâst. 
Lappi pueʹrrvââjjamvuʹvdd lij raukkâm ääʹššest lââʹssteâđaid (meâlddõssân) 
sosiaal- da tiõrvâsvuõttministeriast da riikkvääraiministeriast 30.9.2025. 

 
Riikkvääraiministeria lij vaʹsttääm teâttraukkmõʹšše 8.10.2025 (meâlddõssân). 

Meâlddõõzz  Lappi pueʹrrvââjjamvuuʹd lââʹssteâttraukkmõš täällarvvlõseʹtǩǩõõzzâst 
sääʹmǩiõllsaž sosiaal- da tiõrvâsvuõttkääzzkõõzzi staaneem diõtt čuäʹjtum 
riikkveäʹǩǩvuõđ ââʹnnemtäävtõʹsse tillʼlõvvum muttsin 
Riikkvääraiministeria vasttõs teâttraukkmõʹšše 

Tuʹmmstõkeʹtǩǩõs Oouʹdeemšurr, sääʹmǩiõllsaž da kulttuurmeâldlaž kääzzkõõzz 
 

Sää′mǩiõl luʹvddkåʹdd mieʹrǩǩad teâttan Lappi pueʹrrvââjjamvuuʹd 
lââʹssteâttraukkmõõžž täällarvvlõseʹtǩǩõõzzâst sääʹmǩiõllsaž sosiaal- da 
tiõrvâsvuõttkääzzkõõzzi staaneem diõtt jurddum riikkveäʹǩǩvuõđ 
ââʹnnemtäävtõʹsse tillʼlõvvum muttsin da tõõzz vuåǯǯum vasttõõzz. 

Tuʹmmstõk Priʹmmeš. 

Lââʹssteâđ  Tuuli Miettunen 
oouʹdeemšurr, sääʹmǩiõllsaž da kulttuurmeâldlaž kääzzkõõzz 
tuuli.miettunen@lapha.fi 
teʹl.  040 484 2676 

mailto:tuuli.miettunen@lapha.fi

LAPHA/14571/00.01.01/2024 

44 § Sää′mǩiõl luʹvddkååʹdd ǩeʹrjj ministeriaid sääʹmǩiõllsaž kääzzkõõzzi 
teäggtõõzz obbvuõđâst 

Sääʹmǩiõl luʹvddkåʹdd 44 § 4.11.2025 

Valmštõõlli Tuuli Miettunen, oouʹdeemšurr, sääʹmǩiõllsaž da kulttuurmeâldlaž 
kääzzkõõzz 

Äʹšščiõʹlǧǧõs Sääʹmǩiõllsaž da kulttuurmeâldlaž sosiaal- da tiõrvâsvuõttkääzzkõõzzi teäggtõs 
nårrai pueʹrrvââjjamvuuʹd vuâđđteäggtõõzzâst da jeeʹresnallšem piiri-iiʹjji 
ooccâmnalla åårrai da raportõsttum riikkveäʹǩǩvuõđin. Teäggtõsobbvuõtt lij 
määŋgmåkksaž, da teäggtõs juâkkââtt määŋg jeeʹres ministeria vasttõʹsse. 
Sääʹmǩiõllsaž sosiaal- da tiõrvâsvuõttkääzzkõõzzi riâššmõʹšše vaikkteei 
riikkveäʹǩǩvuõđid leäʹt raajjâm da leäʹt raajjmen čuõppmõõžžid da muttsid 
iiʹjjin 2025 da 2026. Sää′mǩiõl luʹvddkåʹdd lij 22.10.2024 61§ välddam peäʹl 
(meâlddõssân) vuõiggâdvuõttministeria sääʹmǩiõll-lääʹjj 31§ meâldlaž 
riikkveäʹǩǩvuõʹtte tillʼlõvvum čuõppmõʹšše da jiiʹjjes peäʹlestvälddmõõžžâst 
õõlǥtam čuõppmõõžži vaikktõõzzi ärvvtõõllmõõžž sääʹmǩiõllsaž sosiaal- da 
tiõrvâsvuõttkääzzkõõzzi riâššmõõžž obbvuõʹtte. Vuõiggâdvuõttministeria lij 
vasttõõzzstes (meâlddõssân) nuäjjõõttâm tõõzz, što pueʹrrvââjjamvuuʹd 
vuâđđteäggtõõzz sääʹmǩiõllsažvuõđ vuâđald meäʹrtõõvvi vueʹzz âânčeš 
sääʹmǩiõllsaž kääzzkõõzzid. Riikkvääraiministeria še lij pohttam ouʹdde 
vuâđđteäggtõõzz miârktõõzz jiiʹjjes vasttõõzzâst Lappi pueʹrrvââjjamvuuʹd 
teâttraukkmõʹšše sääʹmǩiõllsaž sosiaal- da tiõrvâsvuõttkääzzkõõzzi 
staanummuž diõtt čuäʹjtum riikkveäʹǩǩvuõđâst (meâlddõssân). 

 
Pueʹrrvââjjamvuuʹd vuâđđteäggtõõzzâst vueʹss meäʹrtââvv vuuʹd sääʹmǩiõllsaž 
aassji meäʹr vuâđald. Riikkvääraiministeria laaskâlm (22.9.2025) mieʹldd eeʹjj 
2026 laʹsǩǩeemnallšem vuässõs täʹst ekka 2026 lij 3,5 milj. €. Tän teäggtõõzz 
jeäʹt leäkku mieʹrǩǩääm nuʹtt, što tõn vuäiʹtči ââʹnned tåʹlǩ sääʹmǩiõllsaž da 
kulttuurmeâldlaž kääzzkõõzzid. Sää′mǩiõl luʹvddkåʹdd lij 
täällarvvlõsciâlkâlmines pohttam ouʹdde teäggtõõzz meäʹrtõõvvmõõžž 
probleeʹmlažvuõđ, ko teäggtõõzz laʹsǩǩummuž vuâđđan õnnum DVV 
jieʹnnǩiõllstatistiikk jie vaʹstted sää′mǩiõllsaž oummui tuõđmeâldlaž meäʹr 
pueʹrrvââjjamvuuʹdest. 

 
Pueʹrrvââjjamvuʹvdd lij 2.9.2025 vuäǯǯam teâttraukkmõõžžin Sääʹmteeʹǧǧest 
teâđ Lappi pueʹrrvââjjamvuuʹdest jälsteei saaʹmi meäʹrest. Teâđ vuâđald Lappi 
pueʹrrvââjjamvuʹvdd lij vuäittam laʹsǩǩeed vuâđđteäggtõõzz sääʹmǩiõllsažvuõđ 
vuâđald meäʹrtõõvvi vuässa vaajtõsmääinlaž suumm, kååʹtt vuâđđââvv 

sääʹmǩiõllsaž da kulttuurmeâldlaž kääzzkõõzzi tuõđmeâldlaž taʹrbbe. 
 

Sääʹmǩiõl luʹvddkåʹdd lij såbbrestes 5.9.2025 29§ tuʹmmjam valmštõõllâd 
ǩeeʹrj riikkvääraiministeriaaʹje, sosiaal- da tiõrvâsvuõttministeriaaʹje da 
vuõiggâdvuõttministeriaaʹje (meâlddõssân). Ǩeeʹrj veäkka sääʹmǩiõl 
luʹvddkåʹdd haaʹlad ääʹveed ministeriaivuiʹm õhttsaž saǥstõõllmõõžž 
sääʹmǩiõllsaž sosiaal- da tiõrvâsvuõttkääzzkõõzzi teäggtõõzz obbvuõđâst. 

Meâlddõõzz Sää′mǩiõl luʹvddkååʹdd ǩeʹrjj ministeriaid 

Tuʹmmstõkeʹtǩǩõs Oouʹdeemšurr, sääʹmǩiõllsaž da kulttuurmeâldlaž kääzzkõõzz 
 

Sääʹmǩiõl luʹvddkåʹdd preemm meâlddõssân åårrai ǩeeʹrj, koon vuõltteet 
riikkvääraiministeriaaʹje, sosiaal- da tiõrvâsvuõttministeriaaʹje da 
vuõiggâdvuõttministeriaaʹje. 

Muttum eʹtǩǩõs Sääʹmǩiõl luʹvddkåʹdd preemm meâlddõssân åårrai ǩeeʹrj, koon vuõltteet 
riikkvääraiministeriaaʹje, sosiaal- da tiõrvâsvuõttministeriaaʹje da 
vuõiggâdvuõttministeriaaʹje. Sääʹmǩiõl luʹvddkåʹdd âânn pueʹtti såbbrines 
juätkksaǥstõõllmõõžž tõʹst, ǩeäk luʹvddkååʹdd vuäzzla vuässâʹtte vueiʹtlvaž 
kaaunõõttmõʹšše ministeriaivuiʹm. 

Tuʹmmstõk Muttum eʹtǩǩõõzz priʹmmeš. 
 

Anne-Maria Näkkäläjärvi puõđi såbbra tän ǩiõttʼtõõllmõõžž ääiʹj č. 11.53. 
Maria-Riitta Mällinen uuidi tän paragraaff ǩiõttʼtõõllmõõžž ääiʹj č. 11.53. 

Lââʹssteâđ  Tuuli Miettunen 
oouʹdeemšurr, sääʹmǩiõllsaž da kulttuurmeâldlaž kääzzkõõzz 
tuuli.miettunen@lapha.fi 
teʹl.  040 484 2676 

mailto:tuuli.miettunen@lapha.fi

LAPHA/13093/00.01.01/2025 

45 § Sääʹmǩiõllsaž da kulttuurmeâldlaž sosiaal- da 
tiõrvâsvuõttkääzzkõõzz organisaatiorajjsest 1.1.2026 ääʹljeeʹl 

Sääʹmǩiõl luʹvddkåʹdd 45 § 4.11.2025 

Valmštõõlli Tuuli Miettunen, oouʹdeemšurr, sääʹmǩiõllsaž da kulttuurmeâldlaž 
kääzzkõõzz 

Äʹšščiõʹlǧǧõs Lappi pueʹrrvââjjamvuuʹd organisaatio oouʹdeemtuâjj-joukk lij valmštõõllâm 
rosttovmannust 2024 čiõlǥtõõzz, kååʹtt pârgg vueʹleed pueʹrrvââjjamvuuʹd 
organisaatio, uuʹcceed jååʹđteeji da ouddoummui meäʹr di riâššâd oʹđđest 
tuâjaid, da koon vuʹvddhalltõs lij priimmâm 11.12.2024 da vuʹvddvälddõs 
16.12.2024. Tuʹmmstõõǥǥi vuâđald sosiaal- da tiõrvâsvuõđhuâl tåimmsueʹrji 
õhtteem valmštõõllmõõžž da tõõzz õhttneei organisaatiorajjâz 
täʹrǩstõõllmõõžž leäʹt alttääm täʹlvvmannust 2025. 

 
Organisaatiomuttâz valmštõõllmõõžžâst leäʹt välddam lokku tuâjjlažkååʹdd 
vuässadvuõđ; ouddoummuid da tuâjjlaid leäʹt riâššâm kõõjjõõzzid, infoid da 
tuâjjpääʹjjpeeiʹvid. Vuʹvddhalltõs lij ouddam tuʹmmstõõǥǥes muttâz kuõskki 
õhttsažtåimm-mõõntõõllmõõžži alttummšest da loopptummšest. 

 
Lappi pueʹrrvââjjamvuuʹd vaaldšemvuâkkõõzz mieʹldd tåimmsueʹrj vueiʹtte 
juâkkõõttâd ooudâs vasttõsvuuʹdid, vasttõsjuâkksid da taarblaž vueʹlljuâkksid. 
Vasttõsvuʹvddjuâkkmõõžžâst tuʹmmai vuʹvddhalltõs, vasttõsjuâkksin 
pueʹrrvââjjamvuʹvddjååʹđteei da vueʹlljuâkksin tåimmsueʹrǧǧjååʹđteei. 

 
Vuʹvddhalltõs lij tuʹmmjam 28.5.2025 § 252 sosiaal- da tiõrvâsvuõttkääzzkõõzzi 
vasttõsvuʹvddjuâkkmõõžžâst 1.1.2026 ääʹljeeʹl. 

 
Pueʹrrvââjjamvuʹvddjååʹđteei lij 8.9.2025 tuʹmmstõõǥǥin 
LAPHA/13093/00.01.01/2025 tuʹmmjam sosiaal- da tiõrvâsvuõttkääzzkõõzzi 
tåimmsueʹrj vasttõsvuuʹdin da vasttõsjuâkksin 1.1.2026 ääʹljeeʹl: 

 
Päärnai, nuõri, piârrji da lääʹmes oummui kääzzkõõzz 

 
• Ooʹbbdneeʹǩǩ piârkõõskõs 
• Nuõrtti da tââʹv piârkõõskõs (õhttuum) 
• Vuärjjal piârkõõskõs 
• Päärnai- da nuõripsykiatria 
• Päärnaisuõjjlummuš 

• Lääʹmes oummui kääzzkõõzz 
 

Soti-kõõskõskääzzkõõzz 
 

• Tiõrvâsvuõttkõõskõõzz kääzzkõõzz 
• Vuâđđtiõrvâsvuõđhuâl vuässõõǥǥ da dommpuõccipõrtt 
• Tuâjjâkksaž oummui sosiaaltuâjj da vuäʹpstõs 
• Njääʹlm tiõrvâsvuõđhuâll 
• Säursmâttmõš 
• Sääʹmǩiõllsaž da kulttuurmeâldlaž sosiaal- da tiõrvâsvuõttkääzzkõõzz 
• Vuõrâsoummui miõlltiõrvâsvuõtt- da addiktiokääzzkõõzz 

 
Âkksas oummui kääzzkõõzz (jie muttâz)  

 
• Âkksas oummui äʹššneǩ- da kääzzkõsvuäʹpstõs 
• Âkksas oummui dååma jälstummuž tuärjjeei kääzzkõõzz 
• Âkksas oummui jälstummuš 

 
Somaatlaž spesiaalpuõccihåidd (jie muttâz)  

 
• Medisiinlaž spesiaalpuõccihåidd LKS 
• Operatiivlaž spesiaalpuõccihåidd LKS 
• Puõccihååidlaž tuäʹrjjkääzzkõõzz 
• Somaattlaž spesiaalpuõccihåidd LKS 
• Puõccihååidlaž tuäʹrjjkääzzkõõzz 
• Õhttsažkååccmõš LKS 
• Vasttõsvuuʹd joođâs da õhttsa 

 
Lappi pueʹrrvââjjamvuuʹd vuʹvddhalltõs lij såbbrestes 29.9.2025 391§ alttääm 
sosiaal- da tiõrvâsvuõttkääzzkõõzzi tåimmsueʹrj vaʹstteemjuâǥǥasjååʹđteeji 
veeʹrjid. Tän õhttvuõđâst vuʹvddhalltõs lij tuʹmmjam altteed soti-
kõõskõskääzzkõõzzid 1.10.2025 ääʹljeeʹl 1 vaʹstteemjuâǥǥasjååʹđteei veeʹrj, 
ââʹntemõõlǥtõssân suåvldeei pââibuž õllškooultuʹtǩǩõs di šiõǥǥ 
jååʹđtemǩiõččlâsttmõš da šiõǥǥ tåimmsueʹrj tobddmõš di sääʹmǩiõl silttõs. 
Vuʹvddhalltõs lij tuʹmmjam, što ođđ vaʹstteemjuâǥǥasjååʹđteejid vaʹlljeet 
õhttsažtåimm-mõõntõõllmõõžž vaikktõõzz vuâlla åårrai oummuin 
veeʹrjtuõʹllʼjeeilääʹjj 24 §:st jurddum serddmõšân ođđ veʹrǧǧkõskkvuõʹtte, 
vuâđđan toiʹmmjummuž da tuâjai oʹđđestšiõttõõllmõõžž kuõskki vuâđđõttum 
mäinn. 

 
Tuʹmmstõõǥǥin õhtteet ääiʹjab tuäʹrjjkääzzkõõzzi tåimmsueʹrjest toiʹmmjam 
sääʹmǩiõllsaž kääzzkõõzzi oouʹdummuž vueʹlljuâkkaz da sosiaalkääzzkõõzzid 
sâjjdõttum sääʹmǩiõllsaž da kulttuurmeâldlaž kääzzkõõzzi 

kääzzkõs-šuur seämma juâkksa. Muuttâs ij vaaikât sääʹmǩiõllsaž da 
kulttuurmeâldlaž kääzzkõõzzi resursâsttmõʹšše. Muttsin täävtõõlât tõn, što 
sääʹmǩiõllsaž da kulttuurmeâldlaž kääzzkõõzzi oouʹdeem- da 
riâššâmvueiʹnnemkuulmi integraatio leʹčči võl râvvsab da sääʹmǩiõllsaž da 
kulttuurmeâldlaž kääzzkõõzzid jååʹđteʹčeš õhtt obbvuõttân. Sää′mǩiõl 
luʹvddkåʹdd praaʹvai da ohjjad sääʹmǩiõllsaž da kulttuurmeâldlaž sosiaal- da 
tiõrvâsvuõttkääzzkõõzzi vasttõsjuâkkaz toiʹmmjummuž vueʹssen jiiʹjjes tuâjaid. 

Meâlddõõzz Pueʹrrvââjjamvuʹvddjååʹđteei tuʹmmstõk 8.9.2025  
Sosiaal- da tiõrvâsvuõttkääzzkõõzzi tåimmsueʹrj vasttõsjuâkkaz 
1.1.2026 ääʹljeeʹl 

Tuʹmmstõkeʹtǩǩõs Oouʹdeemšurr, sääʹmǩiõllsaž da kulttuurmeâldlaž kääzzkõõzz 
 

Sää′mǩiõl luʹvddkåʹdd mieʹrǩǩad teâttan sääʹmǩiõllsaž da kulttuurmeâldlaž 
sosiaal- da tiõrvâsvuõttkääzzkõõzzi sâjjdõõttmõõžž organisaatiorajjsa 1.1.2026 
ääʹljeeʹl. 

Tuʹmmstõk Priʹmmeš. 

Lââʹssteâđ  Tuuli Miettunen 
oouʹdeemšurr, sääʹmǩiõllsaž da kulttuurmeâldlaž kääzzkõõzz 
tuuli.miettunen@lapha.fi 
teʹl.  040 484 2676 

mailto:tuuli.miettunen@lapha.fi

LAPHA/8228/00.01.06/2025 

46 § Sääʹm psykososiaalʼlaž tueʹrj juâǥǥas Uuvj teäggtõs eeʹjj 2026 

Sääʹmǩiõl luʹvddkåʹdd 46 § 4.11.2025 
 

Ääiʹjab 
ǩiõttʼtõõllâm-
pââʹj 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

Sääʹmǩiõl luʹvddkåʹdd 5.9.2025 § 33 
 
Teâttan: Lappi pueʹrrvââjjamvuuʹd eʹtǩǩõs sääʹm psykososiaalʼlaž tueʹrj 
juâǥǥas Uuvj teäggtõõzz serddmõõžžâst ekka 2026 
 
Ääiʹjab ǩiõttʼtõõllâmpââʹj 
 
Lappi pueʹrrvââjjamvuuʹd vuʹvddhalltõs 28.5.2025 § 243 
 
Lappi pueʹrrvââjjamvuuʹd eʹtǩǩõs sääʹm psykososiaalʼlaž tueʹrj juâǥǥas Uuvj 
teäggtõõzz serddmõõžžâst ekka 2026 
 
Valmštõõlli 
 
Tuuli Miettunen, oouʹdeemšurr, sääʹmǩiõllsaž da kulttuurmeâldlaž kääzzkõõzz 
 
Äʹšščiõʹlǧǧõs 
 
Riikksuåvtõs lij piijjam saaʹmi tuõttvuõtt- da suåvâdvuõttkomissio 
riikksuåvtõõzz išttmõõžžâst 28.10.2022. Komissio tuâjj juätkk 31.1.2025 räjja. 
Riikksuåvtõõzz kanslia tuejjii õhttsažtuâjjsuåppmõõžž Lappi 
puõccihåiddamvuuʹdin (LSHP) 15.6.2020 psykososiaalʼlaž tueʹrj raʹvvjummšest 
tuõđasvuõtt- da suåvâdvuõttproseezz pââʹjest. Õhttsažtuâjjsuåppmõõžž 
meâlddsânji LSHP tuejjii teeʹmest čiõlǥtemtuâj. Čiõlǥtemtuâj tuäʹrjjen piʹjješ 
koordinâsttmõõžž seuʹrrjemjoouk, koʹst vuäzzliʹžžen leʹjje eeʹttiǩ 
Sääʹmteeʹǧǧest, Saaʹmi siidsåbbrest, sääʹmvuuʹd kååʹddin da LSHP:st. 
Čiõlǥtemtuâj luõvteš riikksuåvtõõzz kansliaaʹje, Sääʹmtegga da Saaʹmi 
siidsåbbra pâʹsslašttâm-mannust 2021. Čiõlǥtemtuâj puäđõsân 
psykososiaalʼlaž tueʹrj čõõđtummuž vääras altteeš eeʹjj 2022 saaʹmi meersaž 
psykososiaalʼlaž tueʹrj kääzzkâʹsttemjuâkkaz Uuvj LSHP õhttvuõʹtte. Uuvj 
tåimmʼmõš lij serddam puõccihåiddamvuuʹdest Lappi pueʹrrvââjjamvoudda. 
Juâkkaz teäggtõõzzâst lij vaʹsttääm riikksuåvtõõzz kanslia. Viõǥǥâst åårrai 
suåppmõõžž meâlddsânji Uuvj tåimmʼmõš  juätkk 31.12.2025 räjja. 
 
Uuvj tåimmʼmõõžž pââʹjest pueʹrrvââjjamvuuʹd sääʹmǩiõl luʹvddkåʹdd lij 

pueʹrrvââjjamvuʹvddlääʹjj 33§ meâldlaž tåimmeʹtǩǩõõzzines sääʹmǩiõllsaž 
kääzzkõõzzi vueʹjj pueʹrummuž diõtt kaggâm ouʹdde taarb ainsmâʹtted 
sääʹmǩiõllsaž miõltiõrvâsvuõttkääzzkõõzzi juätkkjemvuõtt, ko Uuvj 
haʹŋǩǩõsteäggtõs poott. Luʹvddkåʹdd lij vuâmmšam, što Uuvj kääzzkõõzzin lij 
miârkteei rool pueʹrrvââjjamvuuʹd miõltiõrvâsvuõttkääzzkõõzzi obbvuõđâst. 
Vuʹvddvälddõs lij priimmâm sääʹmǩiõl luʹvddkååʹdd tåimmeʹtǩǩõõzzid ekka 
2025 såbbrestes 28.10.2024 57§. ÕM spesiaalraportõʹstti Fabian Salvioli še lij 
Lääʹddjânnam kueʹssreeis õhttvuõđâst 15.3.2024 siâzztõõllâm veʹrǧǧniiʹǩǩid 
ainsmâʹtted Uuvj tåimmʼmõõžž juätk põõšši jiõččnaž juâkksen (meâlddõs). 
Tuõttvuõtt- da suåvâdvuõttkomissio lij 4.2.2025 nuäjjõõttâm sosiaal- da 
tiõrvâsvuõttminister Kaisa Juusooʹje Uuvj tåimmʼmõõžž juätkkjemvuõđ 
staanummuž diõtt mâŋŋa ko komissio tuâjj poott (meâlddõs). Komissio eʹtǩǩad 
jiõččveärlaž tåimmeʹtǩǩõõzzes loppeeʹjjest 2025, kuäʹss tõn eʹtǩǩõõzz jie 
teänab ǩiõrggân mieʹldd ministeriai da pueʹrrvââjjamvuuʹdi eeʹjj 2026 
täällarvvlõõzzi raajjmõʹšše. 

 
Uuvj ohjjeemjoouk såbbrest 15.5.2025 (meâlddõs) lij puättam ouʹdde, što 
Uuvjâst lij tän poddsaž aʹrvvõõzz mieʹldd pääʹccmen ââʹnǩani tõõzz ekka 2025 
vaʹrrjum teäggtõõzz 328 000 euʹrred. Ohjjeemjoouk såbbrest leäʹt tuõttâm 
taarb tõõzz, što Lappi pueʹrrvââjjamvuʹvdd vääʹldči õhttvuõđ riikksuåvtõõzz 
kansliaaʹje pâiʹlpaaʹcci teäggtõõzzâst da taarbâst juätkktuõjju. 
Pueʹrrvââjjamvuuʹd sääʹmǩiõllsaž miõlltiõrvâsvuõttkääzzkõõzzi obbvuõđ 
beäʹlnn lij vieʹltʼtem, što Uuvj tåimmʼmõõžž vueiʹtet juäʹtǩǩed eeʹjj 2026 
tunbeälla, što tõn põõšši juätk vueiʹtet valmštõõllâd lokku vääʹldeeʹl 
tuõttvuõtt- da suåvâdvuõttkomissio pueʹtti tåimmeʹtǩǩõõzzid. Uuvj teäggtõõzz 
jeäʹt leäkku välddam lokku sääʹmǩiõllsaž sosiaal- da tiõrvâsvuõttkääzzkõõzzi 
staanummuž diõtt jurddum riikkveäʹǩǩvuõđ (momeʹntt 33.60.36) tääʹzzest ij ni 
Lappi pueʹrrvââjjamvuuʹd vuâđđteäggtõõzzâst, kååʹtt vuâđđââvv Lappi 
pueʹrrvââjjamvuuʹd sääʹmǩiõllsaž aazzji kääzzkõstaʹrbbe, ij âʹte Uuvj nallšem 
väʹlddkååddlaž tåimmʼmõšše. 

 
Meâlddõõzz 

 
Special Rapporteur on the promotion of truth, justice, reparation and 
guarantees of non-recurrence, Mr. Fabián Salvioli. Preliminary Observations. 
Visit to Finland (11 to 15 March 2024) 
Tuõttvuõtt- da suåvâdvuõttkomissio peäʹlestvälddmõš 
4.2.2025 Mooštas ohjjeemjoouk såbbrest 15.5.2025. 

 
Valmštõõli eʹtǩǩõs 

 
Lappi pueʹrrvââjjamvuuʹd vuʹvddhalltõs eʹtǩǩad riikksuåvtõõzz kansliaaʹje, što 

Uuvj ââʹnǩani paaʹcci teäggtõõzz seeʹrdet ekka 2026. Lappi 
pueʹrrvââjjamvuʹvdd haaʹlad õinn puuʹtʼted Uuvj kääzzkõõzzid 
serddmieʹrrtieʹǧǧin tõn veeidasvuõđâst ko teäggtõõzz beäʹlnn lij vueiʹtlvaž 
eeʹjj 2026. Lappi pueʹrrvââjjamvuʹvdd räukk riikksuåvtõõzz kansliast jåʹttlõs 
vaʹsttõõzz, što tåimmʼmõõžž juätkkjemvuõđ vueiʹtet staaneed. 

 
Tuʹmmstõkeʹtǩǩõs 

Pueʹrrvââjjamvuʹvddjååʹđteei 

Vuʹvddhalltõs tuʹmmai 

1. eʹtǩǩeed riikksuåvtõõzz kansliaaʹje, što saaʹmi meersaž 
psykososiaalʼlaž tueʹrj kääzzkõsjuâkkaz Uuvj ââʹnǩani paaʹcci 
teäggtõõzz seeʹrdet ekka 2026; 
2. tuõttâd, što Lappi pueʹrrvââjjamvuʹvdd haaʹlad õinn puuʹtʼted Uuvj 
kääzzkõõzzid serddmieʹrrtieʹǧǧin tõn veeidasvuõđâst ko teäggtõõzz beäʹlnn lij 
vueiʹtlvaž eeʹjj 2026; 
3. raukkâd riikksuåvtõõzz kansliast jåʹttlõs vaʹsttõõzz, što tåimmʼmõõžž 
juätkkjemvuõđ vueiʹtet staaneed. 

 
Tuʹmmstõk 

 
Priʹmmeš. 

 
Outi Rämö uuidi såbbrest tän ääʹšš ǩiõttʼtõõllmõõžž mâŋŋa. 

 
Vuʹvddhalltõs õõʹni poorrâmkõõut tän ääʹšš ǩiõttʼtõõllmõõžž mâŋŋa č. 12.08-
13.00. 

 
Lââʹssteâđ 

 
Tuuli Miettunen 
oouʹdeemšurr, sääʹmǩiõllsaž da kulttuurmeâldlaž kääzzkõõzz 
tuuli.miettunen@lapha.fi 
teʹl.  040 484 2676 

 
Tiuʹddepiijjmõš 
välddõk riikksuåvtõõzz kansliaaʹje 

 

 
Sääʹmǩiõl luʹvddkåʹdd 5.9.2025 33 § 

mailto:tuuli.miettunen@lapha.fi

Teâttan: Lappi pueʹrrvââjjamvuuʹd eʹtǩǩõs sääʹm psykososiaalʼlaž tueʹrj 
juâǥǥas Uuvj teäggtõõzz serddmõõžžâst ekka 2026 

 
Valmštõõlli 
Tuuli Miettunen, oouʹdeemšurr, sääʹmǩiõllsaž da kulttuurmeâldlaž kääzzkõõzz 

 
Meâlddõõzz 
Special Rapporteur on the promotion of truth, justice, reparation and 
guarantees of non-recurrence, Mr. Fabián Salvioli. Preliminary Observations. 
Visit to Finland (11 to 15 March 2024) 
Tuõttvuõtt- da suåvâdvuõttkomissio peäʹlestvälddmõš 
4.2.2025 Ohjjeemjoouk sååbbarmooštas 4_2025 
Riikksuåvtõõzz kanslia tuʹmmstõk suåppmõšpââʹj 
juätkkmõõžžâstRiikksuåvtõõzz Vuâđđõõttmõšmooštas Sääʹm psykososiaalʼlaž 
tueʹrj juâkkaz Uuʹvj teäggtõõzz serddmõš ekka 2026 

 
Tuʹmmstõkeʹtǩǩõs 

 
Oouʹdeemšurr, sääʹmǩiõllsaž da kulttuurmeâldlaž kääzzkõõzz  

Sää′mǩiõl luʹvddkåʹdd mieʹrǩǩad teâttan vuʹvddhalltõõzz tuʹmmstõõǥǥ.  

Mottum eʹtǩǩõs 

Oouʹdeemšurr, sääʹmǩiõllsaž da kulttuurmeâldlaž kääzzkõõzz 

 
Sää′mǩiõl luʹvddkåʹdd mieʹrǩǩad teâttan vuʹvddhalltõõzz tuʹmmstõõǥǥ. 
Sää′mǩiõl luʹvddkåʹdd mieʹrǩǩad teâttan riikksuåvtõõzz kansliast vuåǯǯum 
teâđ, što Uuʹvjest pâiʹlpaaʹcci eeʹjj 2025 teäggtõõzz lij vueiʹtlvaž seʹrdded ekka 
2026 da što juätkksuåppmõõžž tääʹrǩab aaʹššin saǥstõõlât. 

 
Tuʹmmstõk 

 
Muttum eʹtǩǩõõzz priʹmmeš. 

 

 

 

Sääʹmǩiõl luʹvddkåʹdd 4.11.2025 

Valmštõõlli Tuuli Miettunen, oouʹdeemšurr, sääʹmǩiõllsaž da kulttuurmeâldlaž

kääzzkõõzz 

Äʹšščiõʹlǧǧõs Lappi pueʹrrvââjjamvuʹvdd da riikksuåvtõõzz kanslia lie tuejjääm 
suåppmõõžž Uuvj eeʹjjest 2025 pâiʹlpaaʹcci teäggtõõzz serddmõõžžâst ekka 
2026 (meâlddõssân). Teäggtõõzz âlgg ââʹnned 30.6.2026 mõõneeʹst. 
Sääʹmǩiõllsaž miõltiõrvâsvuõttkääzzkõõzzi riâššmõõžžâst 30.6.2026 mâŋŋa 
ââʹnet veiddsab saǥstõõllmõõžž sääʹmǩiõl luʹvddkååʹddest da taarbšum 
čõõnâsjooukivuiʹm alggeeʹjjest 2026, ko tuõttvuõtt- da suåvâdvuõttkomissio 
loppraportt lij ââʹnnemnalla tuʹmmstõktuâj tuäʹrjjen. 

Meâlddõõzz Suåppmõš Uuvj toiʹmmjummšest 1.1-30.6.2026. 

Tuʹmmstõkeʹtǩǩõs Oouʹdeemšurr, sääʹmǩiõllsaž da kulttuurmeâldlaž kääzzkõõzz 
 

Sää′mǩiõl luʹvddkåʹdd mieʹrǩǩad teâttan sääʹm psykososiaalʼlaž tueʹrj juâǥǥas 
Uuvj teäggtõõzz vueʹjj ekka 2026. 

Tuʹmmstõk Priʹmmeš. 
 

Luʹvddkåʹdd õõʹni poorrâmkõõut mâŋŋa tän paragraaff č. 12.18-13.00. 
 

Pigga Keskitalo uuidi såbbrest tän paragraaff ǩiõttʼtõõllmõõžž mâŋŋa č. 12.18. 
Tinja Semenoff ǩiõčči, što lij cõggneei pueʹtti paragraaffâst 47, da uuidi såbbrest, 
ko poorrâmkõhtt aaʹlji č. 12.18. 

Lââʹssteâđ  Tuuli Miettunen 
oouʹdeemšurr, sääʹmǩiõllsaž da kulttuurmeâldlaž kääzzkõõzz 
tuuli.miettunen@lapha.fi 
teʹl.  040 484 2676 

mailto:tuuli.miettunen@lapha.fi

LAPHA/13632/00.01.07/2024 

47 § Vasttõs Sääʹmteeʹǧǧ alttõʹsse Lappi pueʹrrvââjjamvuuʹd 
sääʹmǩiõllsaž sosiaal- da tiõrvâsvuõttsueʹrj tuâjjlažkååʹdd 
rekrytâsttmõõžž da ââʹnnemviõus nâânummuž vääras 

Sääʹmǩiõl luʹvddkåʹdd 47 § 4.11.2025 

Valmštõõlli Tuuli Miettunen, oouʹdeemšurr, sääʹmǩiõllsaž da kulttuurmeâldlaž 
kääzzkõõzz 

Äʹšščiõʹlǧǧõs Lappi pueʹrrvââjjamvoudda lij puättam 25.9.2024 Sääʹmteeʹǧǧest 19.8.2024 
peiʹvvjum alttõs LAPHA/13632/00.01.07/2024, mii kuâskk Lappi 
pueʹrrvââjjamvuuʹd sääʹmǩiõllsaž sosiaal- da tiõrvâsvuõttsueʹrj tuâjjlažkååʹdd 
rekrytâsttmõõžž da ââʹnnemviõus nâânummuž (meâlddõssân). 
Pueʹrrvââjjamvuʹvddlääʹjj 611/2021 30§ mieʹldd pueʹrrvââjjamvuuʹd vuäzzlast 
lij vuõiggâdvuõtt raajjâd alttõõzzid pueʹrrvââjjamvuuʹd toiʹmmjummuž kuõskki 
aaʹššin. Alttõõzz tuejjeeja âlgg iʹlmmted alttõõzz diõtt tuejjuum tååimaid. 
Alttõõzzâst âʹlǧǧe leeʹd juõʹǩǩ alttõõzz tuejjeei beäʹlnn vuâđ, koin puätt ouʹdde 
pueʹrrvââjjamvuuʹd vuäzzlažvuõtt. Ko alttõõzz ǩiõttʼtõõlât, âlgg 
pueʹrrvââjjamvuʹvdd vaʹrrjed alttõõzz tuejjeeji eeʹttǩeejid vuäittmõõžž 
kuullmõʹšše. Sääʹmteeʹǧǧest lij alttõsvuõiggâdvuõtt pueʹrrvââjjamvuuʹdest, ko 
kõõččmõõžžâst lij rekisterõsttum õutstõs, koʹst lij dommpäiʹǩǩ 
pueʹrrvââjjamvuuʹd vuuʹdest åårrai kååʹddest. 

 
Pueʹrrvââjjamvuʹvdd lij raukkâm 25.10.2024 lââʹssteâttraukkmõõžžin 
(meâlddõssân) Sääʹmteeʹǧǧest tääʹrǩtummuž alttõõzz paaiʹǩid 3C, 4A da 5. 
Sääʹmteʹǧǧ lij 6.5.2025 tååimtam vasttõõzz lââʹssteâttraukkmõʹšše 
(meâlddõsân tiudduum alttõs, påʹrddǩeʹrjjvälddõk Sääʹmteeʹǧǧ halltõõzz 
såbbrest 10.3.2025 6§). Sääʹmteʹǧǧ lij tiuddääm alttõõzz pääiʹǩ 1C, leâša ij 
jeeʹres paaiʹǩid. Lââʹssteâttraukkmõõžž pääiʹǩ Lappi pueʹrrvââjjamvuʹvdd lij 
vaʹrrjam Sääʹmtegga alttõõzz tuejjeeʹjen vuäittmõõžž kuullmõʹšše 
pueʹrrvââjjamvuʹvddlääʹjj 30§ meâlddsânji. 

 
Pueʹrrvââjjamvuʹvddlääʹjj 33§ mieʹldd sääʹmǩiõl luʹvddkååʹdd tuâjj lij 

 
1) čiõlǥeed, ärvvtõõllâd da ceäʹlǩǩed tõʹst, måʹhtt vuʹvddvälddõõzz 
tuʹmmstõõǥǥ vaikkte ǩiõlʼlaž vuõiggâdvuõđi vueʹǩǩen åårrai 
teâuddjummša; 

 
2) čiõlǥeed, ärvvtõõllâd da meäʹrted tõi kääzzkõõzzi taarb, koid 
pueʹrrvââjjamvuuʹdest taʹrjjeet minoriteʹttǩiõʹlle di čuâvvad täi kääzzkõõzzi 
vuäǯǯmõõžž da kvaliteeʹtt; 

3) čiõlǥtõõzzi, ärvvtõõllmõõžž da seuʹrrjummuž vuâđald tuejjeed 
vuʹvddhalltõʹsse eʹtǩǩõõzzid tååimin, koin vueiʹtet viikkâd ooudâs 
ǩiõllminoriteeʹtt kääzzkõõzzid da kääzzkõskuällsid, meäʹrted 
tuâjjlažkååʹdd ǩiõllsilttõsõõlǥtummžid da oouʹdeed sij ǩiõllsilttõõzz. 

 
Tõn diõtt sääʹmǩiõllsaž sosiaal- da tiõrvâsvuõttsueʹrj tuâjjlažkååʹdd 
rekrytâsttmõõžž da ââʹnnemviõus nâânummuž kuõskki alttõõzz ǩiõttʼtõõlât 
sääʹmǩiõl luʹvddkååʹddest. 

Meâlddõõzz Sääʹmteeʹǧǧest 25.9.2024 puättam alttõs 
Lappi pueʹrrvââjjamvuuʹd lââʹssteâttraukkmõš 25.10.2024 
Sääʹmteeʹǧǧ vasttõs lââʹssteâttraukkmõʹšše 6.5.2025 
Påʹrddǩeʹrjjvälddõk Sääʹmteeʹǧǧ halltõõzz såbbrest 10.3.2025 6§  
Lappi pueʹrrvââjjamvuuʹd vasttõs Sääʹmteeʹǧǧ raajjâm alttõʹsse 

Tuʹmmstõkeʹtǩǩõs Oouʹdeemšurr, sääʹmǩiõllsaž da kulttuurmeâldlaž kääzzkõõzz 
 

Sää′mǩiõl luʹvddkåʹdd tuʹmmai priimmâd vasttõõzz Sääʹmteeʹǧǧ raajjâm 
alttõʹsse, mii kuâskk sääʹmǩiõllsaž sosiaal- da tiõrvâsvuõttsueʹrj tuâjjlažkååʹdd 
rekrytâsttmõõžž da ââʹnnemviõus (meâlddõssân). 

Tuʹmmstõk Priʹmmeš. 
 

Luʹvddkåʹdd jueʹtǩi peiʹvvporrmõõžž mâŋŋa tän paragraaff ǩiõttʼtõõllmõõžž č. 
13.00. 

Lââʹssteâđ  Tuuli Miettunen 
oouʹdeemšurr, sääʹmǩiõllsaž da kulttuurmeâldlaž kääzzkõõzz 
tuuli.miettunen@lapha.fi 
teʹl.  040 484 2676 

mailto:tuuli.miettunen@lapha.fi

LAPHA/13799/00.04.01/2025 

48 § Vasttõs Sámi Soster rõ raajjâm pueʹrrvââjjamvuʹvddalttõʹsse 
kääzzkõsvuʹvddjueʹǩǩem muttsest 

Sääʹmǩiõl luʹvddkåʹdd 48 § 4.11.2025 

Valmštõõlli Tuuli Miettunen, oouʹdeemšurr, sääʹmǩiõllsaž da kulttuurmeâldlaž 
kääzzkõõzz 

Äʹšščiõʹlǧǧõs Sámi Soster rõ lij 10.9.2025 tååimtam Lappi pueʹrrvââjjamvoudda eʹtǩǩõõzz 
kääzzkõsvuʹvddjueʹǩǩem muttsest sääʹmǩiõllsaž kääzzkõõzzi vueʹjj pueʹreem 
diõtt (meâlddõssân). Lääʹjj pueʹrrvââjjamvuuʹdest 611/2021 30§ mieʹldd 
pueʹrrvââjjamvuuʹd vuäzzlast lij vuõiggâdvuõtt raajjâd alttõõzzid 
pueʹrrvââjjamvuuʹd toiʹmmjummuž kuõskki aaʹššin. Õhttõsrekisteer mieʹldd 
SámiSoster rõ dommpäiʹǩǩ lij Aanar da tõt lij âʹte pueʹrrvââjjamvuʹvddlääʹjj 3 
§ vuâđald pueʹrrvââjjamvuuʹd vuäzzlaž. 

 
Lappi pueʹrrvââjjamvuʹvdd lij välddam Sámi Soster rõ eʹtǩǩõõzz 
ǩiõttʼtõõllmõʹšše pueʹrrvââjjamvuʹvddlääʹjj 30§ meâldlaž alttõsân. 
Pueʹrrvââjjamvuʹvdd lij raukkâm 17.9.2025 Sámi Soster rõ:st lââʹssteâđaid tõʹst, 
haaʹlad-a Sámi Soster rõ kueʹđđed alttõõzz pueʹrrvââjjamvuuʹd 
ǩiõttʼtõõllmõʹšše 10.9.2025 tååimtum eʹtǩǩõõzz hääʹmeset avi 
hyvinvointialuealoite.fi- kääzzkõõzz pääiʹǩ. Sámi Soster rõ lij 26.9.2025 
iʹlmmtam pueʹrrvââjjamvoudda neʹttpååʹštsaaǥǥin, što tõt ij tååimat ääʹššest 
lââʹssteâđaid. Sámi Soster rõ leäʹt kuullâm pueʹrrvââjjamvuʹvddlääʹjj 30§ 
mieʹldd. Pueʹrrvââjjamvuʹvdd lij välddam ääʹšš alttõsproseeʹzz meâldlaž 
ǩiõttʼtõõllmõʹšše 10.9.2025 tååimtum eʹtǩǩõõzz meâlddsânji. 

 
Sääʹmǩiõl luʹvddkååʹdd tuâjj lij pueʹrrvââjjamvuʹvddlääʹjj 33§ mieʹldd  tuejjeed 
vuʹvddhalltõʹsse eʹtǩǩõõzzid tååimin, koin vueiʹtet viikkâd ooudâs 
ǩiõllminoriteeʹtt kääzzkõõzzid da kääzzkõskuällsid. Tõn diõtt ko Sámi Soster rõ 
alttõs kuâskk sääʹmǩiõllsaž kääzzkõõzzid, sää′mǩiõl luʹvddkåʹdd preemm 
pueʹrrvââjjamvuʹvddalttõʹsse uʹvddum vasttõõzz. (meâlddõssân) 

Meâlddõõzz Sámi Soster rõ alttõs kääzzkõsvuʹvddjuâkkmõõžž muttsest 10.9.2025 
Vasttõs Sámi Soster rõ alttõʹsse kääzzkõsvuʹvddjuâkkmõõžž muttsest 

Tuʹmmstõkeʹtǩǩõs Oouʹdeemšurr, sääʹmǩiõllsaž da kulttuurmeâldlaž kääzzkõõzz 
 

Sää′mǩiõl luʹvddkåʹdd preemm vasttõõzz Sámi Soster rõ raajjâm 
pueʹrrvââjjamvuʹvddalttõʹsse. 

Tuʹmmstõk Priʹmmeš. 

Aslak Pieski puõđi såbbra tän paragraaff ǩiõttʼtõõllmõõžž pââʹjest č. 13.18. 
Tinja Semenoff puõđi såbbra tän paragraaff ǩiõttʼtõõllmõõžž pââʹjest č. 
13.26. 

Lââʹssteâđ  Tuuli Miettunen 
oouʹdeemšurr, sääʹmǩiõllsaž da kulttuurmeâldlaž kääzzkõõzz 
tuuli.miettunen@lapha.fi 
teʹl.  040 484 2676 

LAPHA/16106/00.01.02/2025 

49 § Vuõlttõs-saǥstõõllmõš pueʹrrvââjjam- da staanvuõttplaan sääʹmǩiõllsaž 
narood kuõskki tååimai valmštõõllmõʹšše 

Sääʹmǩiõl luʹvddkåʹdd 49 § 4.11.2025 

Valmštõõlli Mari Mäkitalo, äʹšštobddi 

Äʹšščiõʹlǧǧõs Riâššâmlääʹjj 7§ mieʹldd pueʹrrvââjjamvuʹvdd âlgg oouʹdeed aassjines 
pueʹrrvââjjam da tiõrvâsvuõđ. Pueʹrrvââjjamvuuʹdest lij vuõss-sâjjsaž vasttõs 
pueʹrrvââjjmõõžž da tiõrvâsvuõđ oouʹdummšest tõin vueʹzzin ko tät tuâjj 
õhttââtt pueʹrrvââjjamvuuʹd jeeʹres lääʹjjest šiõttuum tuâjaid. 

 
Pueʹrrvââjjamvuʹvdd âlgg piijjâd strateeglaž plaanummšeʹstes pueʹrrvââjjmõõžž 
da tiõrvâsvuõđ oouʹdummša täävtõõzzid da meäʹrtõõllâd täävtõõzzid tuärjjeei 
tååimaid. Tõt âlgg väʹldded tuʹmmjemtuâjast lokku tuʹmmstõõǥǥi ärvvtõllum 
vaaiktõõzzid oummui pueʹrrvââjjmõʹšše da tiõrvâsvuõʹtte narodjoouki mieʹldd. 
Pueʹrrvââjjamvuʹvdd âlgg nõõmted pueʹrrvââjjmõõžž da tiõrvâsvuõđ 
oouʹdummuž vasttõstoiʹmmjeei. 

 
Pueʹrrvââjjamvuʹvdd âlgg seuʹrrjed tõn aazzji jieʹllemåårrmõõžž, 
pueʹrrvââjjmõõžž da tiõrvâsvuõđ di tõid vaikkteei aaʹššid vooudi da 
narodjoouki mieʹldd. Pueʹrrvââjjamvuʹvdd âlgg raportâʹstted vuʹvddvälddõʹsse 
piiri-iiʹjji aassji pueʹrrvââjjmõõžžâst da tiõrvâsvuõđâst, tõid vaaikteei aaʹššin di 
tuejjuum tååimain. Lââʹssen pueʹrrvââjjamvuʹvdd âlgg välddõspõõʹji mieʹldd 
valmštõõllâd vuʹvddvälddõʹsse vooudlaž pueʹrrvââjjamčiõlǥtõõzz da -plaan 
ooudpeäʹlnn peäggtum aaʹššin. Pueʹrrvââjjamvuʹvdd raajj 
pueʹrrvââjjamčiõlǥtõõzz da -plaan õhttsažtuâjast vuuʹdes kooʹddivuiʹm. 
Pueʹrrvââjjamvuuʹdest uʹvddum lääʹjj 29 §:st šiõtteet pueʹrrvââjjamvuuʹd aazzji 
da kääzzkõõzzi õõʹnnji vuässõõttâm- da vaikktemvuäittmõõžžin 
pueʹrrvââjjamčiõlǥtõõzz da -plaan raajjmõõžž õhttvuõđâst. 
Pueʹrrvââjjamvuʹvdd âlgg õlmstâʹtted pueʹrrvââjjamčiõlǥtõõzz da -plaan 
õõlmlaž teâttsääiʹmest. 

 
Lappi pueʹrrvââjjamvuuʹd pueʹrrvââjjam- da staanvuõttčiõlǥtõõzz 
(meâlddõssân) priʹmmeš vuʹvddvälddõõzzâst 22.9.2025 53§. Sääʹmǩiõllsaž 
narood beäʹlnn pueʹrrvââjjam- da staanvuõttčiõlǥtõõzz vääras noʹrreš 
ǩiõččlâsttmõõžžin vuõʹlǧǧi teâđ Erätauko-dialoogin 20.3.2025 sääʹmǩiõl 
luʹvddkååʹdd da sääʹmteeʹǧǧ sosiaal- da tiõrvâsvuõttluʹvddkååʹdd 
õhttsažtuâjjan da teâđaid leäʹt viikkâm vueʹssen pueʹrrvââjjam- da 
staanvuõttčiõlǥtõõzz. Pueʹrrvââjjam- da staanvuõttčiõlǥtõʹsse vuâđeei 
pueʹrrvââjjam- da staanvuõttčiõlǥtõõzz 

valmštõõlât tuʹmmstõktuõjju alggekka 2026. 
 

Pueʹrrvââjjamvuʹvdd lij eeʹjj 2025 ääiʹj tuejjääm õhttsažtuâj saaʹmi dommvuuʹd 
kooʹddivuiʹm pueʹrrvââjjam- da staanvuõttčiõlǥtõõzz da -plaan 
valmštõõllmõõžžâst. Pueʹrrvââjjamvuʹvdd da saaʹmi dommvuuʹd kååʹdd lie 
õõutsââʹjest vuâmmšam, što sääʹmǩiõllsaž narood kuõskki pueʹrrvââjjam, 
tiõrvâsvuõđ da staanvuõđ tååimai čõõđtummuž cõgldõsân lie juõʹǩǩ toiʹmmjeei 
uʹcc resuurs. Tõn diõtt pueʹrrvââjjamvuʹvdd da kååʹdd lie vuâđđeeʹl suåppam, 
što tõk valmštâʹlle jiiʹjjes pueʹrrvââjjam- da staanvuõttplaan sääʹmǩiõllsaž 
narood kuõskki tååimaid õõutsââʹjest vuäittmõõžži mieʹldd da čõõđte še tõid 
ǩeeʹjjmieʹldd plaanpââʹj õõutsââʹjest, što tååimai vaaikteeivuõtt leʹčči viõusab. 
Pueʹrrvââjjamvuʹvdd da kååʹdd ǩiõttʼtâʹlle tååimaid õõutsââʹjest 6.11.2025 
sää′mǩiõl luʹvddkååʹdd âânnam vuõlttõs-saǥstõõllmõõžž vuâđald. Tååimain lij 
tarbb ââʹnned sääʹmteʹǧǧlääʹjj 9 § meâldlaž saǥstõõllmõõžž, koon 
pueʹrrvââjjamvuʹvdd da kååʹdd eʹtǩǩee sääʹmtegga 6.11.2025 tuejjuum 
tåimmhämmsi vuâđald. 

Meâlddõõzz Lappi pueʹrrvââjjamvuuʹd pueʹrrvââjjam- da staanvuõttčiõlǥtõs 2025 

Tuʹmmstõkeʹtǩǩõs Oouʹdeemšurr, sääʹmǩiõllsaž da kulttuurmeâldlaž kääzzkõõzz 
 

Sääʹmǩiõl luʹvddkåʹdd čõõđat vuõlttõs-saǥstõõllmõõžž pueʹrrvââjjamplaan 
valmštõõllmõõžž tuäʹrjjen. 

Ǩiõttʼtõõllmõš Sääʹmǩiõl luʹvddkåʹdd puuʹti vuõlttõs-saǥstõõllmõõžžstes ouʹdde sääʹmǩiõli 
serddmõõžž miârktõõzz miõltiõrvâsvuõʹtte da teäddii ǩiõles mõõntâm, 
jeäʹrben nuõri miõltiõrvâsvuõđ tueʹrjjummuž vääžnaivuõđ. Sääʹmǩiõl 
luʹvddkåʹdd raʹvvji väʹldded lokku lââʹssvalmštõõllmõõžžâst kuälmad sektoor 
rool pueʹrrvââjjam, tiõrvâsvuõđ da staanvuõđ ooudâsviikkmõõžž 
õhttsažtuâjjrajjsin. Sääʹmǩiõl luʹvddkåʹdd vueiʹni, što lij vääžnai tuejjeed 
õhttsažtuâj sääʹmvuuʹd kååʹddivuiʹm pueʹrrvââjjamplaan valmštõõllmõõžžâst. 

Tuʹmmstõk Priʹmmeš. 
 

Äʹšštobddi Pilvi Vuomajoki puõđi såbbra č. 13.50 čuäjtõõllâd pueʹtti § 50. 

Lââʹssteâđ  Tuuli Miettunen 
oouʹdeemšurr, sääʹmǩiõllsaž da kulttuurmeâldlaž kääzzkõõzz 
tuuli.miettunen@lapha.fi 
teʹl.  040 484 2676

  LAPHA/16316/00.01.05/2024 

50 § VASA 2 – Raavâs soti Lappi pueʹrrvââjjamvoudda -haʹŋǩǩõõzz puäđõõzz 

Sääʹmǩiõl luʹvddkåʹdd 50 § 4.11.2025 

Valmštõõlli Pilvi Vuomajoki, äʹšštobddi 

Äʹšščiõʹlǧǧõs VASA 2 – Raavâs soti Lappi pueʹrrvââjjamvoudda -haʹŋǩǩõõzz leäʹt čõõđtam 
Lappi pueʹrrvââjjamvuuʹdest ääiʹjest 2023-2025. Haʹŋǩǩõõzz lij teäggtam STM/ 
NextGeneration EU. Haʹŋǩǩõõzz resuursid lij leämmaž vaʹrrjum 1 pte 
tuâjjsaʹtssjummuš sääʹmǩiõllsaž neuropsykiaatraž kääzzkõspälggaz da 
mättʼtõõttâmhuâl kääzzkõõzzi ooudâsviikkmõʹšše. Haʹŋǩǩõõzz täävtõs lij 
leämmaž vaʹstteed koronapandemia tuejjääm håidd-, kääzzkõs- da 
säuʹrsmâttmõšveälgga di viikkâd ooudâs Lappi pueʹrrvââjjamvuuʹd soti-
kääzzkõõzzi vuäǯǯmõõžž da hoiddu piâssmõõžž. 
Sääʹmǩiõllsaž kääzzkõõzzi beäʹlnn täävtõs lij leämmaž nââneed sääʹmǩiõllsaž da 
-kulttuurmeâldlaž neuropsykiaatraž kääzzkõõzzid da njeäʹđes kõddâz 
miõltiõrvâsvuõttkääzzkõõzzid škooul- da mättʼtõõttâmtiõrvâsvuõđhuâlast. 

Tuʹmmstõkeʹtǩǩõs Oouʹdeemšurr, sääʹmǩiõllsaž da kulttuurmeâldlaž kääzzkõõzz 
 

Sää′mǩiõl luʹvddkåʹdd mieʹrǩǩad VASA 2 – Raavâs soti Lappi 
pueʹrrvââjjamvoudda -haʹŋǩǩõõzz sääʹmǩiõllsaž kääzzkõõzzid tillʼlõvvum 
puäđõõzzid teâttan. 

Tuʹmmstõk Priʹmmeš. 
 

Pilvi Vuomajoki uuidi såbbrest tän paragraaff ǩiõttʼtõõllmõõžž mâŋŋa č. 
14.17. 
Iiris Johansen-Suopajärvi da Anne Seipiharju pueʹtte såbbra č. 14.17 čuäjtõõllâd 
§ 51. 

Lââʹssteâđ  Tuuli Miettunen 
oouʹdeemšurr, sääʹmǩiõllsaž da kulttuurmeâldlaž kääzzkõõzz 
tuuli.miettunen@lapha.fi 
teʹl.  040 484 2676 

LAPHA/2349/00.01.05/2025 

51 § Sääʹmǩiõllsaž digikääzzkõõzzi ooudâsviikkmõš - haʹŋǩǩõõzz puäđõõzz 

Sääʹmǩiõl luʹvddkåʹdd 51 § 4.11.2025 

Valmštõõli Iiris Johansen-Suopajärvi, plaaneei 
Anne Seipiharju, sääʹmǩiõli koordinaattor 

Äʹšščiõʹlǧǧõs Sääʹmǩiõllsaž digikääzzkõõzzi ooudâsviikkmõš-haʹŋǩǩõõzz leäʹt čõõđtam Lappi 
pueʹrrvââjjamvuuʹdest ääiʹjest 7.3.2025-31.12.2025. Haʹŋǩǩõs lij teäggtum 
toiʹmmjummuž põõžžtummša miõttum riikkveäʹǩǩvuõđin. Haʹŋǩǩõõzz 
resuursid lij leämmaž vaʹrrjum 2 pte tuâjjsaʹtssjummuš sääʹmǩiõllsaž 
digitaalʼlaž kääzzkõõzzi ooudâsviikkmõʹšše. Haʹŋǩǩõõzz täävtõs lij leämmaž 
pilotâʹstted sääʹmǩiõllsaž kääzzkõõzzi tåimmʼmõõžž pueʹrrvââjjamvuuʹd 
digitaalʼlaž äʹššeemvuâlžest di čiõlǥted kuånsttjieʹrm äuʹǩǩummuž 
vuäittmõõžžid sääʹmǩiõllsaž kääzzkõõzzin. 

Tuʹmmstõkeʹtǩǩõs Oouʹdeemšurr, sääʹmǩiõllsaž da kulttuurmeâldlaž kääzzkõõzz 
 

Sää′mǩiõl luʹvddkåʹdd mieʹrǩǩad Sääʹmǩiõllsaž digikääzzkõõzzi ooudâsviikkmõš 
-haʹŋǩǩõõzz puäđõõzzid teâttan. 

Tuʹmmstõk Priʹmmeš. 
 

Iiris Johansen-Suopajärvi da Anne Seipiharju uuiʹde såbbrest mâŋŋa tän 
paragraaff č. 14.33. 
Jaana Karppinen puõđi såbbra č. 14.34 čuäjtõõttâd § 52. 

Lââʹssteâđ  Tuuli Miettunen 
oouʹdeemšurr, sääʹmǩiõllsaž da kulttuurmeâldlaž kääzzkõõzz 
tuuli.miettunen@lapha.fi 
teʹl.  040 484 2676 

LAPHA/9591/00.01.01/2023 

52 § Piârrji kääzzkõõzzi õõudâsviikkmõš-haʹŋǩǩõõzz puäđõõzz 

Sääʹmǩiõl luʹvddkåʹdd 52 § 4.11.2025 

Valmštõõlli Jaana Karppinen, sääʹmpiârkõõskõskoordinaattor 

Äʹšščiõʹlǧǧõs Piârrji kääzzkõõzzi ooudâsviikkmõš-haʹŋǩǩõõzz leäʹt čõõđtam Lappi 
pueʹrrvââjjamvuuʹdest ääiʹjest 2024-2025. Haʹŋǩǩõs lij teäggtum 
toiʹmmjummuž põõžžtummša miõttum riikkveäʹǩǩvuõđin. Haʹŋǩǩõõzz 
resuursid lij leämmaž vaʹrrjum 1 pte tuâjjsaʹtssjummuš sääʹmǩiõllsaž piârrji 
kääzzkõõzzi ooudâsviikkmõʹšše. Haʹŋǩǩõõzz täävtõs lij leämmaž põõžžted da 
konkretisâʹstted ääiʹjben haʹŋǩǩõõzzin rajjum piârrji kääzzkõõzzi 
ooudâsviikkâmtuâj kääzzkõsvuuʹdin di raajjâd õhttsažtuâj. Sääʹmǩiõllsaž 
kääzzkõõzzi beäʹlnn leäʹt oouʹdääm jeäʹrben ns. sääʹmpiârkõõskõs-tåimmam-
maall õõutsââʹjest saaʹmi dommvuuʹd kååʹddivuiʹm da jeeʹres 
toiʹmmjeejivuiʹm. 

Tuʹmmstõkeʹtǩǩõs Oouʹdeemšurr, sääʹmǩiõllsaž da kulttuurmeâldlaž kääzzkõõzz 
 

Sää′mǩiõl luʹvddkåʹdd mieʹrǩǩad Piârrji kääzzkõõzzi ooudâsviikkmõš-haʹŋǩǩõõzz 
sääʹmǩiõllsaž kääzzkõõzzid tillʼlõõvvam puäđõõzzid teâttan. 

Tuʹmmstõk Priʹmmeš. 
 

Jaana Karppinen uuidi såbbrest tän paragraaff ǩiõttʼtõõllmõõžž mâŋŋa č. 
14.47. 

Lââʹssteâđ  Tuuli Miettunen 
oouʹdeemšurr, sääʹmǩiõllsaž da kulttuurmeâldlaž kääzzkõõzz 
tuuli.miettunen@lapha.fi 
teʹl.  040 484 2676 

LAPHA/16035/00.01.05/2025 

53 § Teâttan: occum haʹŋǩǩõs Fierbmi - Bridging Sámi Children and 
Families' Services Across Borders 

Sääʹmǩiõl luʹvddkåʹdd 53 § 4.11.2025 

Valmštõõlli Tuuli Miettunen, oouʹdeemšurr, sääʹmǩiõllsaž da kulttuurmeâldlaž 
kääzzkõõzz 

Äʹšščiõʹlǧǧõs Lappi pueʹrrvââjjamvuʹvdd da Taarr meersaž saaʹmi siltteemkõõskõs 
(NASAK) lie vuäǯǯam loopp räjja õhttsaž, Interreg-teäggtum sääʹmpäärnai da 
piârrji kääzzkõõzzi raajid râstldeei ouddprojeeʹkt (2.1.-29.6.2025). Projeeʹkt 
pââʹjest kaʹrttješ raajid râstldeei kääzzkõõzzi proʹbleeʹmpaaiʹǩid, taarbid, di 
vueiʹtlvaž čååudõõzzid sosiaalkääzzkõõzzi tuâjjlaid mainstõõʹtteeʹl di 
tuʹtǩǩeeʹl meersaž da meeraikõskksaž šiõttõõllmõõžž. 

 
Lappi pueʹrrvââjjamvuʹvdd da NASAK lie ooccâm juätk ouddprojektta Interreg 
Aurora-teäggtõõzzâst ooccmõõžžin, koon leäʹt vuõlttääm 30.9.2025. 
Juätkkprojeʹktt “Fierbmi - Bridging Sámi Children and Families' Services Across 
Borders” peeštči kueʹht eeʹjj, jõs tõt teâuddai (haʹŋǩǩõsooccmõš 
meâlddõssân). Teâđ vueiʹtlvaž teäggtõõzzâst vuäǯǯat alggeeʹjjest 2026. 

Meâlddõõzz Haʹŋǩǩõsooccmõš Fierbmi - Bridging Sámi Children and Families' Services 
Across Borders 

Tuʹmmstõkeʹtǩǩõs Oouʹdeemšurr, sääʹmǩiõllsaž da kulttuurmeâldlaž kääzzkõõzz 
 

Sää′mǩiõl luʹvddkåʹdd mieʹrǩǩad vuõlttuum haʹŋǩǩõsooccmõõžž teâttan. 

Tuʹmmstõk Priʹmmeš. 

Lââʹssteâđ  Tuuli Miettunen 
oouʹdeemšurr, sääʹmǩiõllsaž da kulttuurmeâldlaž kääzzkõõzz 
tuuli.miettunen@lapha.fi 
teʹl.  040 484 2676 

LAPHA/16083/00.01.05/2025 

54 § Teâttan: CERV-haʹŋǩǩõsteäggtõõzz ooccmõš haʹŋǩǩõʹsse Equal Sápmi 

Sääʹmǩiõl luʹvddkåʹdd 54 § 4.11.2025 

Valmštõõlli Tuuli Miettunen, oouʹdeemšurr, sääʹmǩiõllsaž da kulttuurmeâldlaž 
kääzzkõõzz 

Äʹšščiõʹlǧǧõs Lappi pueʹrrvââjjamvuʹvdd lij ooccâm haʹŋǩǩõsteäggtõõzz haʹŋǩǩõʹsse "Equal 
Sápmi" Euroopp komissio CERV-teäggtemprograammâst (Citizens, Equality, 
Rights, and Values). Teäggtõsooccmõõžž täävtõs lij oouʹdeed 
õõutverddsažvuõđ di cõggâd sooǥǥbeälla, eetnlaž alggveäʹrre, åskldõʹǩǩe, 
lääʹmesvuõʹtte, âkka leʹbe seksuaalʼlaž kärŋŋummša vuâđđõõvvi 
čårstummuž. Lappi pueʹrrvââjjamvuuʹd ooccmõš (meâlddõssân) tillʼlõõvi 
ooccâm teäddceäkldõʹsse nââmar 6: õõlmâs toiʹmmjeeji tueʹrjjummuš 
rasiism, jâkkoummui vuâstta tillʼlõvvum vââʹj, antisemitiism, 
muslimvuâsttlâsttmõõžž, homo- da transfobia da puk pannsååvvaivuõđ 
vuâstta, mieʹldd looǥǥeeʹl intersektionaalʼlaž čårstummuš. 
Teäddceäkldõõzzâst vueiʹtet teäggted pueʹtti aktiviteettid: 

 
• Meersaž tåimmplaani leʹbe strategiai raajjmõš, peiʹvvummuš 
leʹbe čõõđtummuš. 

 
• Lääʹjjvuåppji da/leʹbe meersaž, vooudlaž leʹbe pääiklaž veʹrǧǧniiʹǩǩi 
škooultummuš. 

 
• Õõutverddsažvuõđ kuõskki teâđ noorrmõõžž da ǩiõttʼtõõllmõõžž 
pueʹrummuš, jeäʹrben õõutverddsažvuõtt-teâđaid 
ǩiõttʼtõõlli vueʹlljoouk (Subgroup on Equality Data) da Euroopp Unioon 
vuâđđvuõiggâdvuõttkonttâr õõutverddsažvuõtt-teâđaid kuõskki tuâj vuâđald. 

 
• Ǩiõrddji lokku vaʹlddi tueʹrj ooudâsviikkmõš (intersektionaalʼlaž) 
čårstummuž ǩiõččlâsttam oummuid juʹn-a meersânji, vooudlânji 
leʹbe pääiklânji. 

 
• Vueʹllraportâsttmõõžž ǩiõttʼtõõllmõš. 

 
• Õhttsažkååʹddi da õõlmâs toiʹmmjeeji kõskksaž naʹddjõõzz raajjmõš. 

 
Ooccmõõžžâst vuäǯǯamnalla åårrai teäggtemtääʹss lij jäänmõsân 90 % 
priimmum obbkuulin. Lappi pueʹrrvââjjamvuʹvdd ooʒʒi haʹŋǩǩõõzz õõutsââʹjest 
Aanar kååʹddin da Sääʹm škooultemkõõskõõzzin. 
Konsortio lij ooccâm õhttsaž haʹŋǩǩõʹsse õhttseʹžže 867 895,82 euʹrred 

teäggtõõzz, koʹst Lappi pueʹrrvââjjamvuuʹd vuässõs lij 512 087,44 euʹrred. 
Lappi pueʹrrvââjjamvuuʹd vuässõõzz jiiʹjjesteäggtõõzz kääʹttet 
pueʹrrvââjjamvuuʹd tuâjjlai tuâjjääiʹjin. 

 
Haʹŋǩǩõõzz Lappi pueʹrrvââjjamvuuʹdest čõõđ viikkum vuässõõzzin täävtõõlât 
saaʹmi årra tillʼlõvvum čårstummuž uuʹccummuž sosiaal- da 
tiõrvâsvuõttkääzzkõõzzin, pueʹrrvââjjamvuuʹd pueʹrab ââʹnnemviõus 
sääʹmvoudda pueʹtti tuâjjlain di sääʹmǩiõllsaž tuâjjlain tõn mieʹldd, ko 
tuâjjpueʹrrvââjjam puârran. Lââʹssen haʹŋǩǩõs câgg ouddǩiõʹtte čårstummuž 
tõn mieʹldd, što tõt puârran sääʹmõhttsažkååʹdd naʹddjõõzz Lappi 
pueʹrrvââjjamvuuʹd sääʹmǩiõllsaž kääzzkõõzzid. 

 
Sääʹmteʹǧǧlääʹjj 9§ mieʹldd Lappi pueʹrrvââjjamvuʹvdd âlgg saǥstõõllâd 
Sääʹmteeʹǧǧin tååimain, kook kueʹsǩǩe sääʹmǩiõllsaž sosiaal- da 
tiõrvâsvuõttkääzzkõõzzi čõõđtummuž da ooudâsviikkmõõžž. Lappi 
pueʹrrvââjjamvuuʹdest lij leämmaž põõšši vueʹǩǩ saǥstõõllâd sääʹmǩiõllsaž 
kääzzkõõzzi oouʹdeemhaʹŋǩǩõõzzi pirr Sääʹmteeʹǧǧin. Ko Equal Sápmi-
haʹŋǩǩõõzz leäʹt ooccâm, ij kuuitâǥ leämmaž vueiʹtlvaž ââʹnned 
sääʹmteʹǧǧlääʹjj 9§ meâldlaž saǥstõõllmõõžž tõn diõtt, ko Sääʹmteʹǧǧ lij 
iʹlmmtam, što tõt lij THL konsortiokueiʹmm seämma teäggtemooccmõõžžâst. 
Ǩeâšttõõttâmvueʹjj diõtt sääʹmteʹǧǧlääʹjj 9§ meâldlaž saǥstõõllmõš ouddâl ko 
ooccâmäiʹǧǧ puuđi ij leäkku leämmaž vueiʹtlvaž. Lappi pueʹrrvââjjamvuʹvdd lij 
kuuitâǥ ǩiõttʼtõõllâm haʹŋǩǩõsooccmõõžž Sääʹmteeʹǧǧin vuâđđeeʹl 
pueʹrrvââjjamvuuʹd da Sääʹmteeʹǧǧ juõʹǩǩekksaž saǥstõõllmõõžžâst 6.6.2025, 
veeʹrjtuõʹllʼjeeji vueiʹnnlõõttmõõžžin di tååimtam 9.10.2025 Sääʹmtegga 
vuänõõzz haʹŋǩǩõõzzâst, koon ooʒʒât. Lappi pueʹrrvââjjamvuʹvdd valmštââtt 
ââʹnned haʹŋǩǩõõzz čõõđtummšest sääʹmteʹǧǧlääʹjj 9§ meâldlaž 
saǥstõõllmõõžž, jõs vuäǯǯ haʹŋǩǩõʹsse teäggtõõzz. 

Meâlddõõzz Haʹŋǩǩõsteäggtõõzz ooccmõš Equal Sápmi 

Tuʹmmstõkeʹtǩǩõs Oouʹdeemšurr, sääʹmǩiõllsaž da kulttuurmeâldlaž kääzzkõõzz 
 

Sää′mǩiõl luʹvddkåʹdd mieʹrǩǩad occum haʹŋǩǩõõzz teâttan. 

Tuʹmmstõk Priʹmmeš. 

Lââʹssteâđ  Tuuli Miettunen 
oouʹdeemšurr, sääʹmǩiõllsaž da kulttuurmeâldlaž kääzzkõõzz 
tuuli.miettunen@lapha.fi 
teʹl.  040 484 2676 

mailto:tuuli.miettunen@lapha.fi


Seidd 
34 

Sååbbarpeiʹvv 
4.11.2025 

Sääʹmǩiõl luʹvddkåʹdd 
Påʹrddǩeʹrjj 

 

LAPHA/15007/07.03.02/2025 

55 § Teâttan: Vuâđđjuurdtuʹmmstõk lapha.fi-neʹttpååʹšt 
âânnmõõžžâst oskkum tååim hoiʹddjummuž õhttvuõđâst 

Lappi pueʹrrvââjjamvuuʹd vuʹvddhalltõs 414 § 6.10.2025 
 

Lappi pueʹrrvââjjamvuuʹd vuʹvddhalltõs 414 § 6.10.2025 

Vuâđđjuurdtuʹmmstõk lapha.fi-neʹttpååʹšt âânnmõõžžâst oskkum tååim hoiʹddjummuž õhttvuõđâst 

Valmštõõlli  Vaaldšemlääʹǩǩooumaž 
Teâttstaanšurr 

Äʹšščiõʹlǧǧõs Lappi pueʹrrvââjjamvuuʹd (LAPHA) oskkum oummu toiʹmmje vuuʹd 
mieʹrreei tåimmorgaanin. Täin tuâjain oskkum oummu eʹtǩǩee 
pueʹrrvââjjamvuuʹd jiiʹjjes beäʹlnn vuuʹd aazzji di jeeʹres pueʹrrvââjjamvuuʹd 
vuäzzlai vuâstta. 

 
Pueʹrrvââjjamvuuʹdest lie leämmaž määŋgtässʼsaž da -nallšem vueʹjj tõʹst, 
måkam neʹttpååʹštaddrõõzzin lij vuäittam ǩeerjtõõvvâd ouddmiârkkân 
tåimmorgaani liâđǥlaž såbbrid. Lie leämmaž šõddmõõžž, kuäʹss lij joba 
leämmaž pannčiõlǥas, lij-a såbbrest pääiʹǩ âʹlnn vuõigg ooumaž. Näkam vueʹǩǩ 
ij vieʹǩǩat nââneed õõlmâs snäätnaivuõđ. 

 
Tiõtti jouddmõš puästt ǩiõđid vuäitt uʹvdded čårrooumže piâssmõõžž 
organisaatio siiskâž kääzzkõõzzid (jeärrsi mieʹldd neʹttpååʹštserveerid) da joba 
vuâmmšeeʹesvuõđ õõlǥteei teâđaid. Kuånsttjieʹrm oouʹdummuž mieʹldd 
jeeʹresnallšem teâđai saaǥǥ, koin koiʹttjet vuäǯǯad teâđaid lie oouʹdääm, da 
jeeʹresnallšem teâttmordd- da hakkrâʹsttempõrggmõõžž lie miârkteeinalla 
lâssnam globaal tääʹzzest. Lääʹddjânnam da Lappi jie leäkku tän oouʹdummšest 
pååđai. 

 
Tarbb õhttnõttum vuâkka lij juʹn teâttstaanmääinain 
veʹrǧǧneǩtoiʹmmjummšest čiõlǥâs. Lappi pueʹrrvââjjamvuuʹd 
neʹttpååʹštkääzzkõõzzâst lij âânnmõõžžâst ouddnam teâttstaantååim (mâʹte 
roskkpååʹštsiʹllʼjeei, häittprograammi tuâsttmõš da ouddnam õõʹnni tiõtt 
(identiteeʹtt) suejdõs, koi veäkka vueiʹtet cõggâd teâttmoordid da 
teâttkolggjid jeänab viõkkšânji ko privatt neʹttpååʹštin. Lââʹssen 
põlvvkääzzkõõzzin lij âânnmõõžžâst määŋgpâʹjjsaž tobddummuš, kååʹtt 
uuʹccad miârkteeinalla tiõtti jouddmõõžž puästt ǩiõđid da lââʹzzat nääiʹt 
staanvuõđ. 

 
Pukid Lapha oskkum oummuid leäʹt raajjâm @lapha.fi-neʹttpååʹšt. Tän 
neʹttpååʹštaddrõõzz ouddõs lij jeärrsi mieʹldd, što @lapha.fi- 

neʹttpååʹštaddrõõzzâst ǩii täättas vuäinn vuõiʹǧǧest pueʹrrvââjjamvuuʹd tiõtt 
da saaǥǥ vuõltteei nõõm. Ko saaǥǥtummuš šâdd organisaatio neʹttpååʹšt 
pääiʹǩ, vueiʹtet leeʹd snäätnai da vuäǯǯad teâđ tõʹst, ǩii saaǥǥ lij vuõlttääm da 
kuäʹss tõt lij vuõlttuum. Organisaatio neʹttpååʹšt vueiʹtlvâstt persoonteâđai 
ǩiõttʼtõõllmõõžž teâttsuej kuõskki šiõttõõzzi meâlddsânji da peittum 
neʹttpååʹšt âânnmõõžž. Organisaatio neʹttpååʹšt lââʹssen čuäʹjat, što ooumaž 
toiʹmmai oskkum tååimstes organisaatio eeʹttǩeeʹjen, ij privattpersonân. 
Pueʹrrvââjjamvuuʹd taʹrjjääm @lapha.fi-neʹttpååʹštriâžldõõǥǥ âânnmõš 
vueiʹtlvâstt staanpååʹšt da peittum pååʹšt âânnmõõžž organisaatio politiikk 
meâlddsânji. Vuõlttuum saaǥǥ jåʹtte teâttstaanlânji, da tän 
neʹttpååʹštaddrõʹsse vueiʹtet taarb mieʹldd vääʹlted teâttstaanlânji 
naʹddjemnallšem leʹbe peeitast õnnum teâđ seʹst õõʹnni saaǥǥid. 
Õõutmeâldlaž neʹttpååʹštnääʹll suäpp še čiõlǥted oskkum oummuid jurddum 
saaǥǥtummuž. Lââʹssen oskkum oummui neʹttpååʹštaddrõõzzi vaaldšummuš 
da âânnmõõžž tuäʹrjj õhttnââvv da puârran pueʹrrvââjjamvuuʹd tääʹzzest. 

Tuʹmmstõkeʹtǩǩõs Pueʹrrvââjjamvuʹvddjååʹđteei 
 

Vuʹvddhalltõs tuʹmmai, što 
1. puki tåimmorgaani sååbbarkååččaid vuõʹltteet oskkum oummuid 

tåʹlǩ sij nõõmâst åårrai lapha.fi-neʹttpååšta; 
2. puk jeärraz Lappi pueʹrrvââjjamvuuʹd vuõlttääm saaǥǥtummuž še 

vuõltteet tåʹlǩ oskkum oummui lapha.fi - neʹttpååšta; 
3. lapha.fi-neʹttpååʹšt âânnmõš oskkum tååimast kuâskk 

tåimmorgaani vääʹrrvuäzzlaid še; 
4. pueʹrrvââjjamvuuʹd neʹttseeidaid oskkum oummui õhttvuõđteâđai 

päikka piijât neʹttpååʹštaddrõsteâttan lapha.fi-neʹttpååʹštaddrõõzz; 
5. tuʹmmstõk ij kuõsk vaikktemtåimmorgaanid; 
6. tåimmorgaan âʹlǧǧe puʹhtted tuʹmmstõõǥǥ teâttan jiiʹjjez vuäzzlaid da 

vääʹrrvuäzzlaid; 
7. tuʹmmstõk šâdd viõʹǩǩe tâʹlles, ko juõʹǩǩ tåimmorgaan lij tõn teâttan 

mieʹrǩǩääm. Vuʹvddhalltõs tuʹmmai eʹtǩǩeed vuʹvddvälddõʹsse, što 
vuʹvddvälddõs tuʹmmai mieʹrǩǩeed tuʹmmstõõǥǥ teâttan. 

Tuʹmmstõk Priʹmmeš. 
 

Suåvldum 
vuõiggâdvuõtt
vuäʹppõõzz 

Vaaldšemvuâkkõõzz 150 § 4 
Vuʹvddhalltõs leʹbe tõn nõõmtem veeʹrjtuõʹllʼjeei vaʹsttad, što teeknlaž 
aparaatt, riâžldõõǥǥ da teâttjååttlõkõhttvuõđ, koid taarbšet liâđǥlaž såbbrid 
da liâđǥlaž tuʹmmjem-mõõntõõllmõʹšše lie ääiʹjmeâldla da teâttstaani laaʹjji 
õõlǥtem naaʹlin.  

Lââʹssteâđ Vaaldšemlääʹǩǩooumaž Ville Vitikka teʹl. 040 623 8270 ville.vitikka@lapha.fi 
 

Sääʹmǩiõl luʹvddkåʹdd 55 § 4.11.2025 

Äʹšščiõʹlǧǧõs 

Tuʹmmstõkeʹtǩǩõs Oouʹdeemšurr, sääʹmǩiõllsaž da kulttuurmeâldlaž kääzzkõõzz 
 

Sää′mǩiõl luʹvddkåʹdd mieʹrǩǩad tuʹmmstõõǥǥ teâttan. 

Tuʹmmstõk Priʹmmeš. 
 

Sammol Lukkari vueiʹni, što lij cõggneei pueʹtti paragraaffâst 56 da uuidi 
såbbrest pueʹtti paragraaff ǩiõttʼtõõllmõõžž pâjja č. 14.56. 

Lââʹssteâđ  Tuuli Miettunen 
oouʹdeemšurr, sääʹmǩiõllsaž da kulttuurmeâldlaž kääzzkõõzz 
tuuli.miettunen@lapha.fi 
teʹl.  040 484 2676 

mailto:ville.vitikka@lapha.fi
mailto:tuuli.miettunen@lapha.fi

LAPHA/16297/00.04.01/2025 

56 § Teâttan: Uccjooǥǥ soti-ooumažjååʹđtemkääzzkõõzzi vueʹǩǩ 

Sääʹmǩiõl luʹvddkåʹdd 56 § 4.11.2025 

Valmštõõlli Tuuli Miettunen, oouʹdeemšurr, sääʹmǩiõllsaž da kulttuurmeâldlaž 
kääzzkõõzz 

Äʹšščiõʹlǧǧõs Uccjooǥǥ kåʹdd lij 24.10.2025 čõõđtam peäʹlestvälddmõõžž Lappi 
pueʹrrvââjjamvuuʹd soti-ooumažjååʹđtemkääzzkõõzzid õhttneeʹl 
(meâlddõssân). Lappi pueʹrrvââjjamvuʹvdd lij tååimtam kådda ääʹššest vastti 
(meâlddõssân). Tervia Logistiikka Oy, Lappi pueʹrrvââjjamvuuʹd da Uccjooǥǥ 
kååʹdd õhttsažtuâjjkaaunõõttmõõžž ääʹššest leäʹt âânnam 29.10.2025. 

Meâlddõõzz Uccjooǥǥ kååʹdd peäʹlestvälddmõš Lapha soti-ooumažjååʹđtem-
kääzzkõõzzid: Kåʹdd tueʹrjjad taksspõõrǥâsniiʹǩǩid 24.10.2025 
Lappi pueʹrrvââjjamvuuʹd vaast Uccjooǥǥ kååʹdd peäʹlestvälddmõʹšše 
jååʹđtemkääzzkõõzzi riâššmõõžžâst 24.10.2025 

Tuʹmmstõkeʹtǩǩõs Oouʹdeemšurr, sääʹmǩiõllsaž da kulttuurmeâldlaž kääzzkõõzz 
 

Sää′mǩiõl luʹvddkåʹdd mieʹrǩǩad ääʹšš teâttan. 

Tuʹmmstõk Priʹmmeš. 
 

Sammol Lukkari puõđi såbbra mâŋŋa tän paragraaff ǩiõttʼtõõllmõõžž č. 15.02. 

Lââʹssteâđ  Tuuli Miettunen 
oouʹdeemšurr, sääʹmǩiõllsaž da kulttuurmeâldlaž kääzzkõõzz 
tuuli.miettunen@lapha.fi 
teʹl.  040 484 2676 

mailto:tuuli.miettunen@lapha.fi

LAPHA/6380/00.01.01/2024 

57 § Sääʹmǩiõl luʹvddkååʹdd eeʹǩǩčiõlǥtõõzzâst eʹtǩǩuum tååimi seuʹrrjummuš 

Sääʹmǩiõl luʹvddkåʹdd 57 § 4.11.2025 

Valmštõõlli Tuuli Miettunen, oouʹdeemšurr, sääʹmǩiõllsaž da kulttuurmeâldlaž 
kääzzkõõzz 

Äʹšščiõʹlǧǧõs Sääʹmǩiõl luʹvddkåʹdd lij 27.8.2024 45§ eʹtǩǩääm pueʹrrvââjjamvoudda 
tååimaid sääʹmǩiõllsaž kääzzkõõzzi vueʹjj pueʹrummuž vääras. 
Vuʹvddhalltõs lij såbbrestes 2.10.2024 430§ ouddam ciâlkâlm tååimin. 
Vuʹvddvälddõs lij såbbrestes 28.10.2024 57§ mieʹrǩǩääm vuʹvddhalltõõzz 
ciâlkâlm teâttan.  

 
Sääʹmǩiõl luʹvddkåʹdd čuâvv eeʹjj 2025 såbbrines eeʹǩǩčiõlǥtõõzzâst eʹtǩǩuum 
tååimi teâuddjummuž vuʹvddhalltõõzz ciâlkâlm meâlddsânji. 

Tuʹmmstõkeʹtǩǩõs Oouʹdeemšurr, sääʹmǩiõllsaž da kulttuurmeâldlaž kääzzkõõzz 
 

Sääʹmǩiõl luʹvddkåʹdd mieʹrǩǩad teâttan eʹtǩǩuum tååimi ouddnummuž.  

Tuʹmmstõk Priʹmmeš. 

Lââʹssteâđ  Tuuli Miettunen 
oouʹdeemšurr, sääʹmǩiõllsaž da kulttuurmeâldlaž kääzzkõõzz 
tuuli.miettunen@lapha.fi 
teʹl.  040 484 2676 

mailto:tuuli.miettunen@lapha.fi

LAPHA/16039/00.02.07/2025 

58 § Sää′mǩiõl luʹvddkååʹdd ǩiiđ 2026 sååbbarääiʹj 

Sääʹmǩiõl luʹvddkåʹdd 58 § 4.11.2025 

Valmštõõlli Tuuli Miettunen, oouʹdeemšurr, sääʹmǩiõllsaž da kulttuurmeâldlaž 
kääzzkõõzz 

Äʹšščiõʹlǧǧõs Sääʹmǩiõllsaž kääzzkõõzzi riikkveäʹǩǩvuõđi ooccâmääiʹj vaaikte sää′mǩiõl 
luʹvddkååʹdd sååbbaräiʹǧǧtaaulid. Ǩiđđpââʹjest sää′mǩiõl luʹvddkåʹdd lij 
takainalla såbbrõõššâm koumm vuâra. Luʹvddkååʹdd såbbrid vueiʹtet 
ââʹnned ougglõsõhttvuõđin Zoomist leʹbe pääiʹǩ âʹlnn sââʹjest, koozz lij 
vueiʹtlvaž vuäǯǯad tuʹlǩǩeemtekniikk. 

Tuʹmmstõkeʹtǩǩõs Oouʹdeemšurr, sääʹmǩiõllsaž da kulttuurmeâldlaž kääzzkõõzz 
 

Ǩeâđđa 2026 sääʹmǩiõl luʹvddkåʹdd såbbrââšš ougglõsõhttvuõđin 18.2.2026 da 
9.4.2026. 

Tuʹmmstõk Priʹmmeš. 
 

Pigga Keskitalo puõđi såbbra tän ääʹšš ǩiõttʼtõõllmõõžž ääiʹj č. 15.10. 
Väärrvuäzzlaž Merja Fofonoff uuidi såbbrest tän paragraaff ääiʹj č. 15.20, ij-ǥa 
vuässõõttâm tuʹmmstõktuõjju. 

59 § Jeeʹres ääʹšš 

Sääʹmǩiõl luʹvddkåʹdd 59 § 4.11.2025 

Äʹšščiõʹlǧǧõs Ǩiõttʼtõõlât jeeʹres vueiʹtlvaž aaʹššid. 

Tuʹmmstõk Jeeʹres ääʹšš jie leämmaž. 
 

Saaǥǥjååʹđteei jõõski såbbar č. 15.23. 

MUTTÂZOOCCÂMVUÄʹPPÕÕZZ 
 
Pueʹrrvââjjamvuuʹdest uʹvddum lääʹjj (611/2021) meâldla 

muttâzooccâmvuäʹppõõzz I Muttâzooccâmǩiõld 

Pueʹtti tuʹmmstõõǥǥid ij vuäǯǯ ooccâd muttâz: § 38-59 
Valmštõõllmõõžž leʹbe tiuʹddepiijjmõõžž kuõskki tuʹmmstõõǥǥid ij vuäǯǯ tuejjeed 
vuõiǥeemkaiʹbbjõõzz ij ni vuʹvddläittmõõžž (lääʹǩǩ pueʹrrvââjjamvuuʹdest 141 §) 
 
II Vuõiǥeemkaiʹbbjõõzz raajjmõš 
 
Ǩeerjlaž vuõiǥeemkaiʹbbjõõzz (lääʹǩǩ pueʹrrvââjjamvuuʹdest 139 §) vuäitt tuejjeed pueʹtti 
tuʹmmstõõǥǥid: 
 
 
III Vuʹvddläittmõõžž raajjmõš 
 
Ǩeerjlaž läittmõõžž (lääʹǩǩ pueʹrrvââjjamvuuʹdest 140 §) vaaldšemvuõiggsa vuäitt tuejjeed pueʹtti 
tuʹmmstõõǥǥid: 
 
 

 
Vuõiǥeemkaiʹbbjõõzz raajjmõš 
 
Vuʹvddhalltõõzz da luʹvddkååʹdd di tõi juâǥǥtõõzz da vuâlaž veʹrǧǧneeʹǩǩ tuʹmmstõʹǩǩe tååđtem vuäǯǯ 
kaiʹbbjed tõõzz vuõiǥõõzz. Vuõiǥeemkaiʹbbjõõzz čuäʹjtet tuʹmmstõõǥǥ tuejjääm tåimmorgaaʹne. 
(lääʹǩǩ pueʹrrvââjjamvuuʹdest 139 §) 
 
Ǩii vuäitt kaiʹbbjed vuõiǥõõzz 
 
Vuõiǥeemkaiʹbbjõõzz vuäǯǯ tuejjeed tõt, koon årra tuʹmmstõõǥǥ leät tillʼlõõvvâm leʹbe koon 
vuõiggâdvuõʹtte, õõlǥtõʹsse leʹbe ouddõʹsse tuʹmmstõk vuõiʹǧǧest vaaikat (ääʹššvuäzzlaž) di 
pueʹrrvââjjamvuuʹd vuäzzlaž. Pueʹrrvââjjamvuuʹdi õhttsažtååimast riõššum tuâjaid kuõskki 
tuʹmmstõõǥǥâst vuõiǥeemkaiʹbbjõõzz da vuʹvddläittmõõžž vuäǯǯ tuejjeed še õhttsažtoimmu vuäzzlaž 
pueʹrrvââjjamvuʹvdd da tõn vuäzzlaž. Vuõiǥeemkaiʹbbjõʹsse uvddum tuʹmmstõʹǩǩe vuäǯǯ ooccâd 
muttâz vuʹvddläittmõõžživuiʹm tåʹlǩ tõt, kååʹtt lij tuejjääm vuõiǥeemkaiʹbbjõõzz. (lääʹǩǩ 
pueʹrrvââjjamvuuʹdest 142 §) 
 
Mõõn ääiʹj seʹst âlgg ooccâd vuõiǥõõzz 
 
Vuõiǥeemkaiʹbbjõõzz âlgg tuejjeed 14 peeiʹv seʹst tuʹmmstõõǥǥ teâttanvuäǯǯmõõžžâst. (lääʹǩǩ 
pueʹrrvââjjamvuuʹdest 143 §). 

Teâttânvuäǯǯampeeiʹv jeät looǥǥ vuõiǥeemkaiʹbbjõsäigga. Vuõiǥeemkaiʹbbjõs âlgg leeʹd 
mieʹrrǩeeʹjjest mieʹrrääiʹj mââimõs peeiʹv ouddâl ko veʹrǧǧäiʹǧǧ poott. (lääʹǩǩ šiõttuum mieʹrrääiʹji 
laʹsǩǩummšest 2 § da 6 §) 
Ǩiõččât, što pueʹrrvââjjamvuuʹd vuäzzlaž di pueʹrrvââjjamvuuʹdi õhttsažtoimmu vuäzzlaž 
pueʹrrvââjjamvuʹvdd da tõn vuäzzlaž lie vuäǯǯam teâđ tuʹmmstõõǥǥâst čiččâm peeiʹv seʹst tõʹst, ko 
påʹrddǩeeʹrj leät piijjâm vueiʹnnemnalla aalmjallaš teâttsäimma pueʹrrvââjjamvuuʹd neʹttseeidaid. 
(lääʹǩǩ pueʹrrvââjjamvuuʹdest 145 §). 
Ǩiõččât, što ääʹššvuäzzlaž lij vuäǯǯam teâđ tuʹmmstõõǥǥâst: 
- čiiččâd peeiʹv tuʹmmstõkvälddõõǥǥ vuõlttummšest ǩeeʹrj mieʹldd (vaaldšemlääʹǩǩ 59 §) leʹbe 
- kuälmad peeiʹv tuʹmmstõkvälddõõǥǥ vuõlttummšest liâđǥlaz teâttanouddmõõžž 
ââʹneeʹl (lääʹǩǩ liâđǥlaž äʹššummšest veʹrǧǧneǩtååimast 19 §) 

Vuõiǥeemkaiʹbbjõõzz siiskõs 
 
Vuõiǥeemkaiʹbbjõõzz tuejjeet ǩeerjlânji. Liâđǥlaž äʹššǩeʹrjj še tiuddad õõlǥtõõzzid ǩeerjlaž hääʹmest. 
Vuõiǥeemkaiʹbbjõsǩeeʹrjelm čuäʹjtet mâŋŋa åårrai õhttvuõtt-teâđain tåimmorgaaʹne. Tõʹst iʹlmmtet 
tuʹmmstõõǥǥ, koozz vuõiǥeemkaiʹbbjõs tillʼlââvv, mäʹhtt tuʹmmstõõǥǥ kaiʹbbjet vuõiǥeemnalla di 
mõõn vuâđain vuõiǥõõzz kaiʹbbjet. (vaaldšemlääʹǩǩ 49 d § da lääʹǩǩ liâđǥlaž äʹššummšest 
veʹrǧǧneǩtoiʹmmjummšest 9 §) 
 
Vuõiǥeemkaiʹbbjõõzzâst iʹlmmtet kaiʹbbjõõzz raaji nõõm, dommkååʹdd da õhttvuõtt-teâđaid, koozz 
ääʹšš kuõskeeʹl vueiʹtet väʹldded õhttvuõđ da äʹššǩiiʹrjid tååimted. Jõs vuõiǥeemkaiʹbbjõõzz kuõskki 
äʹššǩiiʹrjid vueiʹtet uʹvdded teâttan liâđǥlânji saakkân, õhttvuõđteâttan raaukât iʹlmmted 
neʹttpååʹštaddrõõzz še. Liâđǥlaž äʹššǩeeʹrj ij taarbâž tiuddeed vuâllaǩeeʹrjtõõzzin, jõs äʹššǩeeʹrjest lie 
teâđ vuõltteeʹjest ij-ǥa äʹššǩeeʹrj alggveärlažvuõđ leʹbe ceâlaivuõđ õõlǥ eppõõllâd. (lääʹǩǩ liâđǥlaž 
äʹššummšest veʹrǧǧneǩtååimast 9 §) 
 
Vuõiǥeemkaiʹbbjõõzz meâlddõõzz 
 
Vuõiǥeemkaiʹbbjõʹsse õhtteet äʹššǩiiʹrjid, koid vuõiǥeemkaiʹbbjõõzz tuejjeei nuäjjââtt kaiʹbbjõõzzes 
tuäʹrjjen. Vuõiǥeemkaiʹbbjõõzz âlgg tååimted vuõiǥeemkaiʹbbjõsääiʹj seʹst ouddâl veʹrǧǧääiʹj 
puuttmõõžž Lappi pueʹrrvââjjamvuuʹd vuʹvddhalltõʹsse. 

Lappi pueʹrrvââjjamvuuʹd õhttvuõtt-teâđ 

Rekisterâʹsttemkonttâr neʹttpååʹštaddrõs: 

kirjaamo@lapha.fi Pååʹštaddrõs: 
Lapin hyvinvointialue (LKS) 
PL 8041 
96101 Rovaniemi 
 
Jååʹttemaddrõs:  Porokatu 39 C, Ruäʹvnjargg 

mailto:kirjaamo@lapha.fi

Vuʹvddläittmõõžž raajjmõš  

Ǩii vuäitt läittad tuʹmmstõõǥǥâst 

Vuʹvddvälddõõzz tuʹmmstõʹǩǩe vuäǯǯ ooccâd muttâz vuʹvddläittmõõžžin vaaldšemvuõiggsest. 
 
Mõõn ääiʹj seʹst âlgg raajjâd ǩeerjlaž läittmõõžž 
 
Vuʹvddläittmõõžž âlgg raajjâd 30 peeiʹv seʹst tuʹmmstõõǥǥ teâttanvuäǯǯmõõžžâst. 
Teâttânvuäǯǯampeeiʹv jeäʹt looǥǥ läittamäigga. Läittmõš âlgg kuåsttâd mââimõõzzâst läittamääiʹj 
mââimõs peeiʹv ouddâl vaaldšemvuõiggâz veʹrǧǧääiʹj puuttmõõžž. 
 
Ǩiõččât, što pueʹrrvââjjamvuuʹd vuäzzlaž lij vuäǯǯam teâđ tuʹmmstõõǥǥâst čiččâm peeiʹv seʹst tõʹst, ko 
påʹrddǩeeʹrj leät piijjâm vueiʹnnemnalla aalmjallaš teâttsäimma pueʹrrvââjjamvuuʹd neʹttseeidaid. 
 
Ǩiõččât, što ääʹššvuäzzlaž lij vuäǯǯam teâđ tuʹmmstõõǥǥâst: 
- čiiččâd peeiʹv tuʹmmstõkvälddõõǥǥ vuõlttummšest ǩeeʹrj mieʹldd leʹbe 
- kuälmad peeiʹv tuʹmmstõkvälddõõǥǥ vuõlttummšest liâđǥlaz teâttanouddmõõžž ââʹneeʹl. 
 
 
Läittamvuâđ 
 
Vuʹvddläittmõõžž vuäǯǯ raajjâd tõn vuâđald, što: 
- tuʹmmstõk lij šõddâm vââǥǥlaž jäʹrjstõõzzâst, 
- tuʹmmstõõǥǥ raajjâm veʹrǧǧneǩ lij râstldam tåimmvääʹldes, leʹbe 
- tuʹmmstõk lij muđoi lääʹjjvuâsttsaž. 
Läittai âlgg čuäʹjted ooudbeäʹlnn peäggtum läittmõõžž vuâđaid ouddâl ko läittamäiʹǧǧ poott. 
 
Läittamǩeeʹrjelm siiskõs 
 
Läittamǩeeʹrjeelm raajât ǩeerjlânji. Liâđǥlaž äʹššǩeʹrjj še tiuddad õõlǥtõõzz ǩeerjlaž hääʹmest. 
Läittamǩeeʹrjeelm čuäʹjtet Tâʹvv-Lääʹddjânnam vaaldšemvuõiggsa mâŋŋa åårrai õhttvuõtt-teâđain. 
Tõʹst iʹlmmtet tuʹmmstõõǥǥ, koozz muttâz ooʒʒât, mäʹhtt tuʹmmstõõǥǥ kaiʹbbjet muʹtted di vuâđaid 
tõõzz. 
 
Läittamǩeeʹrjlmest iʹlmmtet läittai nõõm, dommkååʹdd, pååʹštaddrõõzz, teʹlfon-nââmar da taarblaž 
õhttvuõtt-teâđaid, koozz ääʹšš kuõskki õhttvuõđvälddmõõžžid vueiʹtet tuejjeed da äʹššǩiiʹrjid tååimted. 
Jõs vuõiǥeemkaiʹbbjõõzz kuõskki äʹššǩiiʹrjid vueiʹtet uʹvdded teâttan liâđǥlânji saakkân, 
õhttvuõđteâttan raaukât iʹlmmted neʹttpååʹštaddrõõzz še. 

Õõlǥtõõzz âlgg vuâllaǩeeʹrjted. Liâđǥlaž äʹššǩeeʹrj ij kuuitâǥ taarbâž tiuddeed vuâllaǩeerjtõõzzin, jõs 
äʹššǩeeʹrjest lie teâđ vuõltteeʹjest ij-ǥa äʹššǩeeʹrj alggveärlažvuõđ leʹbe ceâlaivuõđ leäkku mäinn 
kaađčed. 

Läittamǩeeʹrjelm meâlddõõzz 
 
Läittmõʹšše õhtteet: 
-alggveärlaž leʹbe kuõrtõs tuʹmmstõõǥǥâst, koozz ooʒʒât muttâz, 
- čiõlǥtõs tõʹst, mõõn peeiv tuʹmmstõõǥǥ leät ouddam teâttan leʹbe jeeʹres 
čiõlǥtõs läittamääiʹj äʹlǧǧempooddâst di 
- äʹššǩeeʹrj, koid läittai nuäjjââtt jiiʹjjes õõlǥtõõzzi tuäʹrjjen. 
 
Suudõõttâm-mäʹhss 
 
Ääʹšš ǩiõttʼtõõllmõõžžâst vaaldšemvuõiggsest vueiʹtet peʹrrjed suudišttâm-mäʹhsslääʹjj (1455/2015) 
nuäjain suudõõttâm-määus. Määus jeäʹt peʹrre ouddm. privattpersoon ǩiõttʼtõõllâm vuâlla piijjâm 
aaʹššin, kook kueʹsǩǩe sosiaalhuâll-lääʹjjest (1301/2014) leʹbe tiõrvâsvuõđhuâll-lääʹjjest (1326/2010) 
jurddum kääzzkõõzz leʹbe ouddõõzz jeäʹt ni privattpersoon ǩiõttʼtõõllâm vuâlla piijjâm aaʹššin, kook 
kueʹsǩǩe sosiaal- da tiõrvâsvuõđhuâl äʹššneǩmaausin uvddum lääʹjj (734/1992) mieʹldd mieʹrruum 
äʹššneǩmaausid. 
 
Läittmõõžž tååimtummuš dååtlas 
 
Läittmõõžž âlgg tååimted läittamääiʹj seʹst Tâʹvv-Lääʹddjânnam vaaldšemvuõiggsa. 
 
Tâʹvv-Lääʹddjânnam vaaldšemvuõiǥâs 
 
Tâʹvv-Lääʹddjânnam vaaldšemvuõiggâz õhttvuõtt-teâđ lie: 
Jååʹttemaddrõs:  Torikatu 34-40, OULU 
Pååʹštaddrõs: PL 189, 90101 OULU 
 
Läittmõõžž vuäitt tuejjeed vaaldšem- da spesiaalsuudišttâm äʹššeemkääzzkõõzzâst še addrõõzzâst 
https://asiointi2.oikeus.fi/hallintotuomioistuimet 

